
Ráðstevna um heilsumál í
fiskiveiðu og fiskiídnaði

Tað er hugaligt, at áhugin
fyri arbeiðsviðurskiftun-
um í fiskivinnuni fram-
haldandi er í øking. Hetta
er eitt mál, sum vit ofta
hava umrøtt her í blað-
num, serstakliga við atliti
til støðuna hjá fiskimonn-
um, og vit hava eisini
roynt at hava ein leiklut í
hesum virksemi.

Í seinastu viku var ein
ráðstevna hildin í Havn,
har endamálið varð at
kasta ljós á heilsutrupul-
leikar, sum kunnu stand-
ast av arbeiðsumstøðun-
um umborð á fiskiskipum
og í fiskiídnaðinum á
landi.

Á ráðstevnuni luttóku
føroyskir, norskir og dan-
skir serfrøðingum á hes-
um økinum.

Úr Føroyum luttóku Pál
Weihe og Anna Maria
Simonsen, sum eru partur
í hesum arbeiði, og eru
tey bæði væl kend fyri
teirra leiklut í arbeiðinum
at bøta um heilsustøðuna
hjá fiskimonnum.

Ráðstevnan byrjaði 29.
apríl við ársfundi fyri yvir-
læknar á arbeiðsmedi-
sinskum deildum og her
vóru Føroyar umboðaðar
av Pál Weihe.

Seinni stevnudagurin
var 30. apríl, sum varð
býttur sundur í tveir part-

ar. Fyrraparturin snúði
seg um trygd og arbeiðs-
umhvørvi umborð á fiski-
skipum.

Hans Pauli bjóðaði
vælkomin
Hans Pauli Strøm, lands-
stýrismaður í heilsumálum
setti stevnuna og bjóðaði
vælkomin. Hann legði
dent á tann stóra týdning,
sum fiskivinnan hevur
fyri Føroyar, og hann

fegnaðist um tað arbeiði,
sum varð gjørt innan ar-
beiðsumhvørvi í fiski-
vinnuni. Hann var týðiliga
errin av, at vit í Føroyum
eiga ein sovorðnan kapa-
sitet sum Pál Weihe á hes-
um øki.

Síðani áttu føroyingar
fyrsta partin av stevnuni
og her legði Óli Jacobsen,
formaður í FF, fyri við at
greiða eitt sindur frá fiski-
skapi í Føroyum. Hann
greiddi frá gongdini heilt
frá sluppunum og til
nýggjasta “Skálaberg”.
Hann greiddi eisini frá
gongdini frá tí tíðini, tá
menn flaktu á dekkinum
og ikki vildu vita av fleki-
borðum og til dagin í dag,
tá nógv skip eru flótandi
verksmiðjur. Hóast stór
framstig, so er ikki enn
komið á mál, tá hugsað
verður um, at tað fram-
vegis kunnu uppstanda
umstøður, tá fiskimenn
noyðast at arbeiða upp til
eitt samdøgur uttan hvíld.

Síðani hevði Anna Maria
Simonsen framløgu um
arbeiðsumhvørvið um-
borð á verksmiðjutrolar-
um, sum er eitt evni, sum

vit hava greitt frá áður.
Hetta var eisini frammi á
landsfundinum hjá FF
seinast.

Aftaná vísti Zacharias
Hammer ein film um lívið
um borð á nýggja “Skála-
berg”. Filmurin er gjørdur
at nýta sum eitt søluátak,
og verður fyrstu ferð
vístur fram á stóru fiska-
vørumessuni, sum er í
Bruxelles í hesum døgum.

Filmurin lýsir sera væl lív-
ið umborð á einum slík-
um trolara, og Zacharis
fekk blómur sum viður-
kenning fyri sítt stóra
arbeiði at lýsa livi- og
arbeiðsumstøður hjá før-
oyskum fiskimonnum.

Næst á skránni var fyri-
lestur hjá Jens Peter Jo-
hansen frá Arbejdsmedi-
cinsk Klinik í Ålborg um
arbeiðsskaðasakir hjá fiski-
monnum við ryggtrupul-
leikum.Kanningar vísa, at
á hesum økinum er stórur
vøkstur. Jens Peter greiddi
m.a. frá eini kanning, har
300 fiskimenn luttóku, og
av teimum  høvdu 64 boð-

að frá ryggskaða, harav 26
vórðu viðurkendir. Hetta
eru heili 9%, sum má
sigast at vera sera nógv.
Tað eru serliga menn,
sum sigla við trolarum,
sum fáa ryggskaðar, og tá
vit so hugsað um, hvussu
nógvar trolaramenn vit
eiga, so mugu vit eisini at
hava eyguni eftir hesum.

Linda Kærlev frá Forsk-
ningsendheden i Hanst-
holm hevði frásøgn um
eitt Interventionsprojekt i
Hanstholm. Hetta snúði
seg um eina verkætlan,
sum hevði til endamáls at
fáa gjørt nakað ítøkiligt
fyri at fáa fiskimenn at
hugsa um og hava um-
sorgan fyri síni heilsu.

Í hesum sambandi er í
samstarvi við Hantsholm
Fiskeriforening gjørd ein
“sundhedsbutik”, hagar
fiskimenn kunna venda
sær við slíkum spurning-
um. Her ber til at fáa at
vita alt um trygd hjá fiski-
monnum og eisini um
heilsuvandar, sum kunnu
vera ein avleiðing av lívs-
stílinum hjá fiskimonn-
um. Eisini ber til at fáa
samband við ein matvøru-
serfrøðing, sum kann ráð-
geva um, hvat ið eigur at
verða etið fyri at kunnu
varðveita heilsuna. FF fer
at seta seg í samband við
hendan serfrøðingin fyri
eisini at fáa góð ráð til

Pál Weihe og Anna Maria Simonsen handa Zacharias Hammer blómur sum
viðurkenning fyri tað arbeiði, hann hevur gjørt fyri at lýsa arbeiðs- og livium-
støðurnar hjá føroyskum fiskimonnum.

Jens Peter Johansen greiðir frá um ryggskaðar.

Linda Kærlev greiðir frá arbeiðnum at bøta um
trygd og heilsu hjá fiskimonnum í Hanstholm.Fiski-
menn kunnu vera trekir at lata seg kanna, men her
hevur hon allierað seg við konur teirra!

Halvard Asjord og Ingunn Geving frá granskingar-
stovninum SINTEF í Tróndheimi høvdu framløgur
um “helse miljø og sikkerhed i fiskeri aktuelt”.

føroyskar fiskimenn á
hesum økinum.

Linda segði, at tað ofta
var eitt sindur torført at
fáa fiskimenn sjálvar at
taka stig á hesum øki-
num, men konurnar hjá
fiskimonnunum vóru ikki
so afturhaldandi.Tær syrg-
du fyri, at taka menninar
við, so teir sluppu ikki
undan.

Halvard Asjord og Ing-
unn Geving frá gransk-
ingarstovninum SINTEF í
Tróndheimi høvdu fram-
løgur um “helse miljø og
sikkerhed i fiskeri aktu-
elt”. Tey greiddu væl frá
hagtølum um vanlukkur
hjá fiskimonnum í Noregi.
Samanumtikið er støðan
tann, at upp á seg doyggja
fleiri av óhappum um-
borð á teimum smærru
bátunum, meðan fleiri
skaðar eru umborð á
teimum stóru skipunum.
Av einstøkum skaðum
eru tað fyrst og fremst
fingrar, tað gongur útyvir.
Hesir skaðar umboða 20%.

Hetta gevur í fyrsta
umfari høvi til at taka stig
til at fyribyrgja skaðum,
fyrst og fremst við upp-
lýsing, sum t.d. við “sik-
kerhedsmanualer”. Hetta
eru hondbøkur, sum skulu
vegleiða í hvørjum ein-

støkum føri, har vandi
kann vera á ferð. Í øðrum
umfari verður arbeitt við
“fremtidens fiskefartøj”,
sum skal vera enn trygg-
ari enn núverandi skipini.

Fiskiídnaðurin
Seinnaparturin var halg-
aður fiskiídnaðinum á
landi. Her hevði Sven
Viskum frá Arbejdsmedi-
cinsk Klinik í Ålborg eina
lýsing av almennu støð-
uni í fiskiídnaðinum og
Pál Weihe greiddi frá
støðuni í føroyska fiski-
ídnaðinum.

Síðan hevði Sven Visk-
um aftur eina framløgu
um “luftvejssymptomer
og -sygdom i fiskeindu-
strien”. Per Sabroe, fra
Arbejdsmedicinsk Afde-
ling í Esbjerg hevði fram-
løgu um somu evni í
laksavirking og Øyvind
Omland frá Arbejdsmedi-
cinsk Afdeling  i Ålborg
hevði framløgu um sama
evni.

At enda hevði Gert
Thomsen, frá Arbejds-
medicinsk Klinik í Esbjerg
framløgu, sum kallaðist
“Bevægelsesapparatsprob
lemer i fiskeindustrien
med udgangspunkt i und-
ersøgelser på Thor Fisk i
Grenå.

Vit fara seinni at koma
aftur til hesar framløgur.

Tað er eingin ivi um, at
hetta eru alt evni, sum
hava størstan áhuga hjá
okkum her í Føroyum, og

ikki minst hjá okkum í FF.
Tí fara vit eisini at út-
greina hesi evni, grundað
á tað sum kom fram á
ráðstevnuni.

Olaf Jensen verður í Danmark roknaður fyri at
vera fremsti serfrøðingurin innan “maritim medi-
cin”. Hann var orðstýrari av tí partinum av fundi-
num, sum snúði seg um fiskimenn.

Hvørjir eru hesir?

Vit hava aftur fingið eina mynd frá Føroya Fornminnissavni, ið vit fegin høvdu vilja hoyrt nærri um. Um onkur
kann siga okkum frá, hvørjir hesir eru, høvdu vit fegin viljað frætt.

Mikudagin í seinastu viku fekk landsstýrismaðurin í fiskivinnumálum, Bjørn Kalsø,
handað álitið frá teirri nevndini, sum fekk til uppgávu at útgreina støðuna hjá
rækjuvinnuni og at koma við eini loysn av kreppuni, sum vinnan er í.
Tað er nógv áhugavert tilfar í frágreiðingini, sum vit fara at endurgeva ein stóran
part av í hesum og komandi bløðum.
Her fara vit at endurgeva samandráttin av frágreiðingini og tilmælið hjá nevndini:

Fyri at lýsa støðuna og
meta um framtíðarútlitini
hjá rækjuflotanum hevur
nevndin lagt høvuðsdent
á at kanna veiðimøguleik-
ar, marknaðarviðurskifti
og roknskapartøl. Út frá
hesum atlitum hevur ver-
ið roynt at lýst støðuna og
framtíðarútlitini hjá rækju-
flotanum.

Staðfest er, at hóast rúm-
ar veiðimøguleikar, sum
ikki verða gagnnýttir til
fulnar, hevur ikki verið
møguligt at fingið rakstur-
in at bera seg. Sambært
teimum upplýsingum
nevndin hevur fingið, er
ikki serliga sannlíkt, at
Føroyar við samráðingum
kunnu fáa týðandi betri
og meir lønandi veiði-
møguleikar í nærmastu
framtíð.

Kanningarnar av markn-
aðarviðurskiftunum vísa,
at útboðið av rækjum er
støðugt hækkað seinastu
árini. Hetta, saman við
lágum dollarkursi og yen-
ni og víkjandi búskapar-
gongd í Europa og USA,
hevur havt við sær, at
prísurin á rækjum er lækk-
aður munandi seinastu
árini. Alt týður uppá, at
útboðið eisini verður stórt
komandi árini og nærum
ongi tekin eru um, at
prísuirn fer at hækka.Nær-
um onki bendir á nakran
marknaðarbata næstu eitt
til tvey árini. Staðfestað
kurshækkingin á ameri-
kanska dollaranum sein-
astu tíðina, fær tó óiva
eina positiva ávirkan á
prísin á kókaðum rækj-
um.

Roknskapartølini vísa,
at gongdin hevur verið
sera vánalig undanfarnu
árini. Skipini hava havt
rakstrarhall seinastu fýra
árini og eginpeningurin
er nógv minkaður. Út-
rokningarnar geva eina
ábending um, hvussu og
hvørji tiltøk kunnu setast
í verk, herundir eisini,
hvussu nógv marknaðar-
prísurin á rækjum má
hækka fyri at fáa raksturin
at javnviga við verandi
veiðimøguleikum.

Ongar av útrokningun-

um benda á, at tað finnast
loysnir, sum í fullan mun
tryggja flotanum framhald-
andi burðardyggar fíggj-
arligar karmar við verandi
prísi á rækjum og verandi
veiðimøguleikum hjá ræk-
juflotanum.

Tað hevur ikki verið
møguligt at koma til eina
tilráðing, sum allir partar í
nevndini kundu semjast
um.Tí hevur nevndin tvey

tilmælir til loysnir. Annað
tilmælið kann fleirtalið av
nevndini taka undir við,
meðan ein minniluti hev-
ur sítt egna tilmæli. Meiri-
lutin í nevndini er: Jør-
mann Petersen, Óli Jacob-
sen, Petur H. Jacobsen og
Sjúrður Heinesen. Minni-
lutin er Hans Jákup Mik-
kelsen. Umboðini fyri
grannskoðarafeløgini, Ole
Guldborg Nielsen og Finn-

bjørn Zachariasen eru
ikki partur av meiri - ella
minniluta tilmælunum.
Umboðið fyri Føroya
Skipara- & Navigatørfelag,
Eyðstein Djurhuus, hevur
ikki luttikið í nevndar-
arbeiðnum.

Meiriluta tilmælið
Meirilutin mælir til at geva
rækjuflotanum eina tíðar-
avmarkaða kreppuhjálp.

Mælt verður til at gera
eina lóg, sum gevur flota-
num eina avmarkaða
kreppuhjálp, sum í mesta
lagi inniber, at flotin fær
eina afturbering, sum er
ájavnt við skattin av
útgoldnu hýrunum. Lógin
skal vera galdandi í eitt
avmarkað tíðarskeið upp
á tvey ár frá tí, at hon
verður sett í gildi.

Útrokningarnar vísa, at
við vanligari veiðisaman-
seting hevur eitt miðal
rækjuskip eitt hall áðrenn
rentur og avskrivingar
upp á umleið 2 mió kr.
árliga. Ein hýruafturber-
ing svarandi til 2 mió kr.
árliga fær úrslit áðrenn
rentur og avskrivingar at
javnviga. Við verandi før-
oyska rækjuflota, verður
kostnaðurin av einari slík-
ari loysn umleið 10 - 12
mió kr. árliga.

Hendan loysn verður
tilmæld av meirilutanum,
hóast útrokningarnar vísa,
at hetta ikki er nóg mikið
at tryggja framhaldandi
burðardyggan rakstur við
verandi rækjuprísi og
veiðimøguleikum. Loysn-
in verður tilmæld, til tess
at geva flotanum ein betri
møguleika at yvirliva næstu
tvey árini.Hetta verður til-
mælt við atliti at tí møgu-
ligu príshækkan, sum av-
talan um føroyskan lima-
skap í alevropeiska upp-
runaøkinum kann geva
og saman við vónini um,
at marknaðurin batnar
innan eitt tvey ára skeið,
soleiðis at flotin eftir
hetta kann byggja sína
tilveru á fíggjarliga burð-
ardyggar karmar. Nevndin
hevur tá eisini í huga
aðalsetningin um varð-
veitan av einum fjølbroytt-
um flota, og at tey rætt-
indi Føroyar hava, verða
gagnnýtt.

Meirilutin er greiður
yvir, at undir verandi um-
støðum er hendan hjálp
ikki nokk til at tryggja eitt
nøktandi fíggjarligt úrslit.
Staðfestast kann, at skal
flotin koma ígjøgnum hesi
tvey árini, er neyðugt við
vælvild frá lánveitarum og
møguliga øðrum pørtum

við. Um tað vísir seg, at
ongir batar eru hendir, tá
tvey ár eru liðin, er
meirilutin samdur um, at
flotin eftir hesa tíð má
finna eina tillaging, ið
byggir á vanligar markn-
aðar- og fíggjartreytir.

Minniluta tilmæli
Minnilutin mælir til, at
rækjuflotin tillagar seg
teimum givnu fyritreytun-
um viðvíkjandi veiði- og
marknaðarviðurskiftum.

Minnilutin kann ikki
taka undir við meiriluta-
num, sum skjýtur upp at
geva rækjuflotanum eina
skattaafturbering. Minni-
lutin førir fram, at ein
skattaafturbering er áleið
2 mió kr. pr. rækjuskip.
Úrslitini í 2003 hjá skip-
unum vóru áleið 6 - 7 mió
kr. í halli. Sostatt muna 2
mió kr. ov lítið. Ein skatta-
afturbering er tí eingin
loysn. Ein skattaafturber-
ing fær møguliga rakstur-
in áðrenn rentur og av-
skrivingar at javnviga,
men tað krevur, at pen-
ingastovnarnir geva bæði
rentu-  og avdráttarskáa í
nøkur ár.

Tilmæli frá eini
samdari nevnd
Ein samd nevnd tekur
undir við at:

· landsstýrið leggur
størri orku í at skaffa
rækjuflotanum meiri
lønandi veiðimøgu-
leikar

· landsstýrið játtar pen-
ing til at kanna nýggjar
veiðimøguleikar fyri
rækjur, og at ein arbeiðs-
bólkur verður settur
við hesum endamáli.

· nýggir veiðimøguleikar
verða troyttir, har lands-
stýrið gevur fíggjarliga
játtan til gransking, sum
skal brúkast til royndar-
fiskiskap á nýggjum
rækjuleiðum.

· stuðul verður veittur
einum rækjuskipi til
royndarveiðu eftir rækj-
um undir Føroyum.

Mikudagin handaði Jørmann Petersen, formaður í bólkinum, Bjørn Kalsø,
Landsstýrismanni, rækjuálitið.

Álitið er handað.F.v. Jørmann Petersen, Bjørn Kalsø og Símun Joensen, skrivari
í bólkinum.

Rækjuálitið handað



Síða 5Nr. 317 - 6. mai 2004

Frágreiðingin um støðuna hjá rækjuflotanum
Útflutningur og
samfelagsískoyti

Útflutningur
Útflutningurin av rækjum
var 221 mió kr. í 2003.
Hetta svarar til 5,9 % av
samlaða føroyska útflutn-
inginum. Útflutningsvirð-
ið av rækjum hevur verið
rímiliga støðugt tey sein-
astu 10 árini og hevur
ikki sveiggjað stórvegis. Í
2001 er tó eitt undantak,
tí tá hækkaði virðið or-
sakað av keypi av kvot-
um. Útflutningsparturin
er tó lækkaður. Orsøkin
er, at samlaði útflutning-
urin er hækkaður.Útflutn-
ingsparturin fyri 10 árum
síðani var góð 13%, men
er støðugt lækkaður síð-
ani og er nú knøpp 6%.

Vanliga verða rækjur
býttar í trý, nevniliga Jap-
anrækjur, kókaðar rækjur
og ídnaðarrækjur.

Sum talva 1 vísir, er
størsti parturin av rækj-
unum ídnaðarrækjur. Ein
partur er kókaðar rækjur
og ein sera lítil partur er
Japanrækjur. Japanrækjur
hava besta prís, men hes-
in parturin er fallin sera
nógv samstundis, sum
prísurin er fallin.

Nøgdarsamansetingin
av tí føroysku veiðuni er
broytt tey seinastu árini.
Parturin av  Japanrækjum
er minkaður. Meira enn
helvtin av nøgdini er
ídnaðarrækjur, sum eru
pilkaðar á Oyri.Av hesum
fara 80% til Stórabret-
lands. 39% eru kókaðar
rækjur.Av hesum fara 83%
til Danmarkar.

Samfelagsískoyti
KPMG gjørdi í juni 2003
eina uppgerð fyri Felagið
Rækjuskip av, hvussu stórt
ískoytið frá føroysku ræk-
juvinnuni var til samfelags-
búskapin í 2001 og 2002.
Fyritreytirnar í uppgerð-
ini vórðu valdar í samstarvi
við Magna Laksafoss, bú-
skaparfrøðing. Uppgerðin
í 2002 bygdi á virksemið
hjá 8 rækjuskipum og 2
feløgum, sum framleiddu
burtur úr rækjum.

Í uppgerðini varð dent-
ur lagdur á at lýsa, hvussu
nógvar lønir vórðu út-
goldnar til føroyingar av tí
virksemi, sum beinleiðis
og óbeinleiðis stavar frá
rækjuvinnuni í Føroyum.
Uppgerðin fevndi eisini
um almennar lønir, ið
rækjuvinnan fíggjaði. Í
talvu 2 er samlaða upp-
gerðin hjá KPMG endur-
givin.

Sambært uppgerðini
vórðu umleið 141 mió kr.
útgoldnar í lønum til før-
oyingar frá vinnuligum

virksemi í 2002. Av hesi
upphædd vórðu umleið
82 mió kr. útgoldnar til
føroyingar, ið sigldu við
føroyskum rækjuskipum
og til føroyingar, ið fram-
leiddu burtur úr rækjum á
føroyskum virkjum. Har-
afturat høvdu beinleiðis
veitingar til rækjuvinnuna
við sær, at umleið 35 mió
kr. vórðu útgoldnar í løn-
um. Hesar lønir vórðu út-
goldnar av skipasmiðjum
og øðrum fyritøkum, sum
framdu ymiskt viðlíka-
haldsarbeiði, virkjum ið

gjørdu og viðlíkahildu
fiskireiðskap, umframt av
flutningsfyritøkum og
øðrum tænastufyritøkum
v.m. Løn frá avleiddum
virksemi upp á umleið 24
mió kr. í 2002 var løn, ið
stavar frá tí virksemi, sum
nýtslan av omanfyrinevn-
du lønum viðførir.

Ein týðandi partur av
lønini frá vinnuliga virk-
seminum fór til tað al-
menna (land og kom-
munur) sum skattur og
avgjøld. Í uppgerðini hjá
KPMG varð roknað við, at

umleið 77 mió kr. av
samlaðu lønunum upp á
141 mió kr. fóru til tað
almenna í 2002.

KPMG nýtti sum fyri-
treyt, at tað almenna nýtir
inntøkuna frá rækjuvinn-
uni í sama lutfalli, sum
allar aðrar almennar inn-
tøkur. Við hesi fyritreyt
skapar nýtslan av almen-
nu inntøkunum frá rækju-
vinnuni ring-virkningar.
KPMG roknar í uppgerð-
ini við, at samlaða inntøk-
an til tað almenna í 2002
var umleið 136 mió kr. og

at nýtslan av hesi inntøku
hevði við sær, at umleið
112 mió kr. vórðu út-
goldnar í lønum. Av hesi
upphædd vórðu umleið
51 mió kr. útgoldnar til
alment lønt starvsfólk,
meðan umleið 31 mió kr.
vórðu útgoldnar til fólk
sum veita tænastur til tað
almenna og av avleiddum
virksemi. Harafturat vórðu
umleið 30 mió kr. nýttar
til veitingar til pensionist-
ar v.m.

Samanlagt vísir upp-
gerðin frá KPMG, at rækju-
vinnan var grundarlag
undir góðum 250 mió kr.
í lønarútgjaldingum í
2002, svarandi til góð
1.200 ársverk, íroknað
flytingar til pensionistar.
Av samlaðu lønarútgjald-
ingunum vórðu 112 mió
kr., svarandi til 667 árs-
verk treytað av almennari
nýtslu.

Tá metast skal um,
hvønn týdning rækjuvinn-
an hevur í dag skal havast
í huga, at tað í dag eru
færri skip í flotanum enn
tað vóru í 2002. Haraftur-
at broytast fyritreytirnar
hjá framleiðsluvirkjum á
landi væntandi frá 1. jan-
uar 2005. Eftir 1. januar
2005 kunnu føroysku
virkini væntandi keypa
rækjur frá øðrum enn
teimum føroysku skipun-
um, uttan at skula rinda
toll í sambandi við út-
flutning av liðugtvøruni.
Somuleiðis kunnu tey før-
oysku skipini selja rækjur
uttanlands á jøvnum føti
við tey útlendsku skipini.
Hetta var ikki møguligt í
2001 og 2002, og tí fram-
leiddu virkini einans vør-
ur úr rávøru keypt frá
føroyskum skipum. Frá 1.
januar 2005 verður so-
statt møguligt hjá før-
oysku virkjunum at halda
fram við framleiðsluni,
hóast Føroyar ongan rækju-
flota hava.

Lækkaða rækjuskipatal-
ið og broyttu fyritreytir-
nar hjá virkjunum á landi
minka væntandi munandi
um ískoytið frá føroyska
rækjuflotanum til sam-
felagsbúskapin. Nevndini
kunnugt eru ikki gjørdar
útrokningar av hvønn
týdning rækjuskipini hava
í dag og kunnu væntast at
fáa eftir 1. januar 2005.

Veiðimøguleikar

Verandi støða
Veiðimøguleikarnir hjá
rækjuskipunum eru í høv-
uðsheitum á trimum leið-
um. Á Flemish Cap, Eyst-
urgrønlandi og eystanfyri
við Svalbard og í Barents-
havinum. Nærri útgrein-

ing av veiðimøguleikun-
um er sett upp í talvu 3.

Í talvu 3 eru veiðimøgu-
leikarnir í 3L  nevndir.
Føroyar hava verið sera
misnøgdar við umsiting-
ina av kvotuni á hesum
øki. Eftir avgerðum tiknar
í NAFO hevur lutur Før-
oya á hesum øki verið
sera avmarkaður undan-
farnu árini. Føroyar hava
ikki verið og eru fram-
vegis ikki nøgdar við tær
avgerðir, sum eru tiknar í
NAFO um býtið av kvot-
uni á hesari leið og Dan-
mark hevur, vegna Føroy-
ar og Grønland, mótmælt
hesum. Limalond hava tá
rætt til at seta egna kvotu.
Hetta hevur Danmark
gjørt, vegna Føroyar og
Grønland. Samlaða rækju-
kvotan í 3L hækkaði í
2003. Kvotan sum Dan-
mark, vegna Føroyar og
Grønland, ásetti sær í
2003, var 1344 tons. Hesi
rættindi vórðu tó ikki
gagnnýtt í 2003. Danmark
hevur, vegna Føroyar og
Grønland, eisini mótmælt
í 2004. Ongin avgerð er
tikin um hvørja kvotu
Danmark, vegna Føroyar
og Grønland, skal áseta í
3L í 2004 og ongi fiski-
loyvir eftir rækjum eru
útskrivað til hetta økið
higartil í 2004.

Nevndin hevur eisini
hugt at, hvussu gagnnýtsl-
an av veiðimøguleikunum
hevur verið seinastu ár-
ini. Sum heild kann sigast,
at veiðimøguleikarnir eru
rúmligir. Øll seinastu árini
eru veiðimøguleikarnir
ikki vorðnir gagnnýttir til
fulnar. Yvirlit yvir ikki
nýttar møguleikar er víst í
talvu 4.

Nógvar orsøkir kunnu
vera til at kvoturnar ikki
verða gagnnýttar. Sum
sæst hevur flotin í størst-
an mun lagt seg eftir at
gagnnýta møguleikarnar
á Flemish Cap og við
Eysturgrønland. Nærliggj-
andi er at hugsa sær, at
orsøkin til hetta kundi
verið betri lønsemi á
hesum leiðunum. Nevnd-
in metir tað vera óheppi,
at fiskirættindi liggja eftir
ónýtt, serstakliga í Eystur-
grønlandi, tí rækjurnar
har hava serliga stórt
virði. Ein samd nevnd
mælir til, at funnin verður
ein loysn, sum ger, at
kvoturættindini við Eyst-
urgrønland verða troytt í
so stóran mun sum til ber.

Bert brotpartar av møgu-
leikunum við Svalbard og
í Barentshavinum hava
verið nýttir. Fleiri dømir
eru tó um skip, sum eru
komin í flotan við tí fyri-
treyt, at tey í størstan

Talva 1. Býtið av útflutninginum fyri rækjur í 2003.

Kelda: Hagstova Føroya. Frágreiðing: Ídnaðarrækju eru pilkaðar rækjur / 0,35

(0,35 er mett úrtøka) 

Talva 2. Lønir og ársverk, ið beinleiðis og óbeinleiðis stava frá rækjuvinnuni

Kelda: KPMG

Talva 3. Útgreining av veiðimøguleikum hjá rækjuskipum 

Talva 4. Ikki nýttir veiðimøguleikar

mun skuldu byggja sítt
tilverugrundarlag á hesar
møguleikar. Royndirnar
hava verið vánaligar, rakst-
urin hevur ikki borið seg
og skipini eru farin úr
aftur flotanum. Hetta
gevur grundarlag fyri at
siga, at hóast veiðimøgu-
leikarnir tykjast rúmir, so
kann staðfestast, at tað á
teimum leiðum Føroyar
hava rættindi at fiska
rækjur, ikki kunnu fiskast
tær nøgdir av rækjum,
sum við verandi prísi
gevur grundarlag fyri løn-
andi rækjuvinnu.

Ein møgulig gongd leið
er tí, at Føroyar við sam-
ráðingum royna at útvega
flotanum atgongd til leið-
ir, sum geva grundarlag
fyri meir lønandi rækju-
fiskiskapi. Havast skal eis-
ini í huga, at føroyski
rækjuflotin kappast við
rækjuflotar úr øðrum lond-
um,sum selja sínar rækjur
á sama marknað, men
sum hava munandi betri
veiðimøguleikar. Hetta
inniber sjálvsagt eina
verri kappingarstøðu fyri
føroyska rækjuflotan.

Fiskiveiðiavtalur og
umbýtiskvotur 
Føroyar útvega partvís
veiðimøguleikar á fjar-
leiðum ígøgnum fiski-
veiðiavtalur, har Føroyar
lata fisk av egnum grunn-
um fyri fisk av øðrum
grunnum. Fiskirættindi,
sum á henda hátt verða
fingin til vegar, verða
síðani býtt út á ella nýtt
av ymsu skipabólkunum.

Seinastu tíðina hava
umboð fyri rækjuflotan
ført fram, at rækjuskipini
fáa ein alt ov lítlan part av
teimum veiðimøguleik-
um, sum Føroyar útvega
sær við samráðingum.
Eisini hevur verið ført
fram, at rækjuflotin er fyri
vanbýti tá umræður fiski-
veiðiavtalur við onnur
lond. Rækjuvinnan hevur
ført fram, at Føroyar í
samráðingum eiga at út-
vega rúmari ræsur til
rækjuflotan á leiðum, har
útlit eru fyri meir lønandi
rakstri. Nevndin er tó
sjálvsagt vitandi um, at
f iskiveiðisamráðingar
mangan eru truplar, og at
tað ofta tykist trupult at
gera tær stóru broytingar-
nar í ymisku sáttmálun-
um, umframt, at nógv
onnur atlit eisini skulu
takast.

Nevndin hevur havt
fund við umboð fyri Løg-
mansskrivstovuna fyri at
fáa greiðu á, um tað ikki
er møguligt gjøgnum sam-
ráðingar at útvega rækju-
flotanum meir lønandi
veiðimøguleikar. Sagt verð-
ur, at hetta er roynt í fleiri
samráðingum, men at tað
tykist sera trupult at fáa

bøtt um veiðimøguleikar-
nar. Spurt varð eisini um
støðuna í 3 L, sum kundi
hugsast at bøtt nakað um
útlitini hjá vinnuni, men
eisini fyri ta leiðina verð-
ur mett, at tað er trupult
og kemur at taka tíð at fáa
eina loysn, sum Føroyar
kunnu góðtaka.

Sum talva 4 vísir, verða
ikki allir veiðimøguleikar
nýttir. Samstundis kann tó
staðfestast, at raksturin
hjá skipunum hongur als
ikki saman. Fleiri orsøkir

eru til vánaligu rakstarúr-
slitini seinastu árini, men
ein orsøk, sum verður
nevnd er, at veiðan hjá
føroysku skipunum pr.
fiskidag er lág, serliga um
sammett verður við veið-
una hjá grønlendskum og
kanadiskum rækjuskip-

um. Frægasta veiðan pr.
fiskidag hevur seinastu
árini verið á Flemish Cap
á øki 3M, har veiðan
hevur verið millum 8 og 9
tons pr. dag. Veiðan við
Svalbard hevur verið
umleið 6 tons pr. fiskidag,
meðan veiðan við Eystur-
grønland hevur ligið um
góð 3 tons. Til saman-
beringar kann nevnast, at
í Vesturgrønlandi og Kan-
ada er møguligt at veiða
gott 3 ferðir so nógv pr.
dag.

Marknaðarstøðan
og útlitini
Heimsframleiðslan av
rækjum er 4,2 mió tons.
Heimsframleiðslan er
hækkað úr 1,5 milliónum
tonsum fyri 20 árum
síðani til 4,2 milliónir
tons í dag. Kaltvatnsrækj-

an er á leið 8% av samlaða
útboðnum av rækjum.
Asia er størsti útvegari av
rækjum. Býtið er soleiðis,
at 73% kemur úr Asia,10%
úr Latín Amerika, 8% úr
Europa, 6% úr Norður
Amerika og 3% úr Afrika.

Býtið ímillum veiddar
og aldar rækjur er, at 2,8
mió rækjur eru veiddar og
1,2 mió tons eru aldar,
t.v.s. at á leið 70% av rækj-
unum eru veiddar. Fyri
nøkrum árum síðani varð
mett, at aldar rækjur fóru

at økja nógv um útboðið,
og hava stóra ávirkan á
heimsútboðið. Hendan
meting hevur ikki hildið.
Vøksturin hevur verið í
veiddum rækjum ístaðin.
Hetta, saman við sjúku-
trupulleikum í alingini av
rækjum, hevur ført við
sær, at býtið millum aldar
og veiddar rækjur hevur
verið støðugt.

Serliga í Kina er stórur
vøkstur í framleiðsluni av
heittvatnsrækjum. Megin-
parturin av framleiðsluni í
Kina verður nýttur av kin-
verjum. Sostatt verða hes-
ar rækjur ikki útbodnar á
altjóða marknaðinum.
Samlaða útboðið á altjóða
marknaðinum er mett at
vera áleið 1,4 mió tons.
Hetta merkir, at veiðan av
kaltvatnsrækjum er 28%
av samlaða altjóða útboð-
num av rækjum.

Teir størstu marknaðir-

nir fyri rækjur eru ES,USA
og Japan. Hesir marknaðir
innflyta góð 1.3 mió tons
av rækjum. Sostatt eru
hesir marknaðir altavger-
andi fyri gongdina í rækju-
vinnuni. Eftirspurningur-
in á marknaðinum í USA
er øktur heilt nógv. ES er
størsti marknaður fyri
rækjur og er eisini í
vøkstri.

Veiða av
kaltvatnsrækjum
Høvuðsveiðilondini av
kaltvatnsrækjum eru Kan-
ada, Grønland, Ísland,
Norra, Danmark og Før-
oyar. Veiðan hjá Danmark
er sera lítil, men Danmark
er ein stórur umpakkari
av rækjum.Samstundis fer
meginparturin av handli-
num av rækjunum úr Grøn-
landi, Norra og Føroyum
yvir Danmark. Føroyar
hava millum lítla og onga

nøgd av rækjum í egnum
sjógvi. Tann føroyski flot-
in byggir sostatt sín til-
verurætt á veiðu í frem-
mandum sjógvi, serliga
Flemish Cap og Eystur-
grønlandi. Samlaða veiðan
av kaltvatnsrækjum er víst
í talvu 5 og mynd 2.

Talva 5 og mynd 2 vísa,
at veiðan av kaltvatns-
rækjum er vaksin støðugt
tey seinastu 20 árini.
Rækjustovnurin í Barents-
havinum var stórur mið-
skeiðis í áttatiárunum og
norska veiðan var stór tá.
Men síðani minkaði nor-
ska veiðan og hevur sein-
astu árini verið umleið
50.000 tons.

Íslendska veiðan var
stór í 90unum,men síðani
er veiðan minkað.Veiðan í
teimum Baltisku londun-
um er økt seinastu árini.
Orsøkin til hetta er, at ís-
lendsk rækjuskip hava
flaggað út til Baltisku
londini.Tann størsta veiði-
økingin hetta tíðarskeiðið
er í Kanada. Kanada hev-
ur trýfaldað veiðuna uppá
9 ár. Eisini er øking í
veiðuni á Flemish Cap.

Grønland hevur havt
eina støðuga veiðu, men í
ár verður stór øking í
veiðuni við Grønland. Tó
eru ábendingar um, at
økingin í kvotunum í
Grønlandi bert er ein
kompensatión fyri,at yvir-
vektin verður íroknað
kvotuna. Um so er, verður
útboðið ikki størri enn í
fjør. Sostatt vil samlaða
útboðið ikki økjast, tí øll
onnur lond hava eina
støðuga veiðu. Tó kann
roknast við, at nú talið á
føroyskum rækjuskipum
er fækkað, er sannlíkt, at
samlaða føroyska veiðan
kemur at lækka.

Veiðibýtið er víst í
mynd 3. Tað vísir, at Kan-
ada og Grønland veiða
næstan tveir triðingar av
samlaðu veiðuni av kalt-
vatnsrækjum.Síðani koma
Norra og Ísland við ávika-
vist 12% og 9%. Føroyar
veiða bert 2% av samlaðu
veiðuni av kaltvatnsrækj-
um.

Mynd 1. Uppbýti av, hvar í heiminum rækjur
verða veiddar og aldar.

Talva 5. Samlað veiða av kaltvatnsrækjum. Í 1.000 tonsum

Mynd 2. Samlaða veiðan av kaltvatnsrækjum. 1.000 tons.

Mynd 3.Veiðibýti av kaltvatnsrækjum millum lond 

Álit um kokkaútbúgving
Seinasta ár setti menta-
málaráðið eina sokallaða
“fyribilsnevnd” at koma
við uppskoti um eina
yrkisútbúgving fyri m.a.
kokkar við fiskiskipum.

VVaallddiirr  vvóórruu  hheessiirr  lliimmiirr::  
EErrlliinngg  JJooeennsseenn, valdur av
Føroya Fiskimannafelag
JJóóggvvaann  NNoorrððbbúúðð, valdur
av Føroya Reiðarafelag
JJoohhaannnnaa  áá  TTjjaallddrraafflløøttttii,
vald av Føroya Húsar-
haldsskúla
JJáákkuupp  ZZiisskkaassoonn, valdur av
Klaksvíkar Sjómansskúla
NNiiccllaass  HHoovvggaaaarrdd, valdur
av Mentamálaráðnum 
PPeettuurr  OOlluuff  HHaannsseenn var
skrivari

GGrruunnddggeevviinnggiinn  ffyyrrii  aatt
sseettaa  bbóóllkkiinn  vvaarr  mm..aa..::

“Krøvini til arbeiðslívið
og annað virksemi gerast
støðugt størri og størri,
bæði tey krøv, sum sett
verða lokalt, men ikki
minni globalt.Henda veru-
leika mugu øll, ið varða av
privatum eins og almenn-
um arbeiðsplássum, fyri-
halda seg til, og mugu vit
bera saman við støðuna í
teimum londum, vit bæði
hava sum fyrimynd og
sum kappingarneytar.

Førleikarnir hjá starvs-
fólkinum at laga seg til
nýggjar umstøður verða
umráðandi fortreytir fyri
eini væl virkandi vinnu og
framkomnum samfelag
komandi árini.

Innan matgerð og køks-
arbeiði er neyðugt at hava
útbúgvið fólk, tí at bæði
fakligu og almennu krøv-
ini við atliti at matvørum,
matgerð, reingerð og um-
hvørvi her heima og í
altjóða høpi alsamt økjast
og herðast.

Skipskokkaútbúgvingin
er afturúrsigld, í mun til
tey krøv nútíðin setir, og
sum londini rundan um
okkum hava samtykt, eins
og tørvurin á útbúnum
fólki á landi er stórur eitt
nú á bústovnum, kantin-
um og matstøðum.”

UUmm  aarrbbeeiiððiiðð  hhjjáá  nneevvnnddiinnii
vveerrððuurr  ssaaggtt::

“Í arbeiði sínum hevur
fyribilsnevndin sett seg
inn í tilfar, sum ein nevnd
hevur gjørt fyri Mentamála-
ráðið fyri umleið tveim-
um árum síðani um “Tørv-
in og møguleikarnar fyri
at seta á stovn kokka-
/tænaraskúla í Klaksvík”.
Mentamálaráðið hevur
givið nevndini heimild til
at nýta tilfarið frá tí nevnd-
ini í arbeiði sínum.

Eisini hevur fyribils-
nevndin sett seg inn í

ritgerðina “En beskrivelse
af negative livsstilsfak-
torer hos trawlerbesæt-
ning på langfart”, sum
Anna Maria Simonsen í út-
búgving síni sum sjúkra-
røktarfrøðingur innan um-
hvørvi hevur latið úr
hondum og sum snýr seg
um kostvanar og heilsu-
støðuna hjá sjómonnum.

Til grund fyri arbeiðið,
hevur nevndin somuleið-
is sett seg inn í galdandi
regluverk (lógir, kunn-
gerðir og reglur annars)
bæði á sjóvinnuøkinum
og innan matvøruyrkið
sum heild. Harumframt
hevur Yrkisdepilin latið
nevndini tilfar um lær-
lingatilgongd og upplýs-
ingar um lærlingaviður-
skifti yvirhøvur. Eisini
hevur nevndin havt fleiri
fundir við fólk frá vinnuni
eins og fund við danskar
myndugleikar, skúlar og
vinnu.

Fyribilsnevndin hevur
lagt stóra orku í uppgávu-
na at koma við einari til-
ráðing um dagføring/-
broyting av skipskokkaút-
búgvingini og tilráðing
um nýggja matgerðarút-
búgving og at samskipa
hesar báðar í eina yrkis-
útbúgving, sum skal geva
førleika til køksarbeiði og
matgerð umborð á skip-
um og á matstovum o.l.,
og er tað hennara vón, at
niðurstøðan og tilmælið
hjá nevndini fær ta
neyðugu undirtøkuna”.

Tilmæli
Í álitinum hjá nevndini er
ein hópur av tilfari um
gongdina í málinum um
kokkaútbúgvin  bæði fyri
kokkar á sjógvi og landi.

ÍÍ  ssttuuttttuumm  eerr  uuppppsskkoottiiðð
hhjjáá  nneevvnnddiinnii::

- at sett verður á stovn eitt
felags støðisár fyri allar
útbúgvingar innan mat-
vøruyrkið,

- at næmingar kunnu velja
at halda fram í eini stytri
varandi eitt ára útbúgving
og enda útbúgvingina sum
gastronomhjálpari við
førleika til køksarbeiði og
matgerð umborð á skip-
um og á matstovum o.l.
og

- at lokin hjálparaútbúgv-
ing skal veita avrikisflutn-
ing, um næmingur velur
at halda fram í eini longri
varandi yrkisútbúgving.

UUmm  iinnnniihhaallddiiðð  íí  úúttbbúúggvv--
iinnggiinnii  vveerrððuurr  ssaaggtt,,  aatt
ffaakklliigguu  llæærruuggrreeiinniirrnnaarr  íí

ssttøøððiissáárriinnuumm  sskkuulluu  vveerraa::
··  Fyrstuhjálp
··  Heilsa
··  Umhvørvi
··  Vørukunnleiki
··  Framleiðslutøkni
··  Reinføri
··  Sølu-, gesta-, og  kunda-

tænasta
··  Matarmentan
··  Hotel- og matstovu-

kunnleiki.

ÍÍ  22..áárriinnuumm  eerruu  ffaakklliigguu
llæærruuggrreeiinniirrnnaarr::
··  Starvsvenjing í køki.
··  Føðslulæra
··  Reinføri í framleiðsluni
··  Vørukunnleiki
··  Virkisbúskapur

··  Matarkort
··  Tilrættalegging og

framleiðsla
··  Søla og tænasta

Tað kunnu uttan iva vera
fleiri meiningar um hetta
álit. M.a. at útbúgving fyri
kokkar við skipum skal
samantvinnast við út-
búgving fyri kokkar á t.d.
gistingarhúsum.

Men nú fáa vit at síggja
hvat víðari hendir í máli-
num.

FF-blaðið
www.fiskimannafelag.fo

Landsstýrismaðurin í mentamálum hevur gjørt av
at fremja broytingar í bygnaðinum á Føroya Sjó-
mansskúla og Maskinmeistaraskúlanum.

Samstarvið millum Maskinmeistaraskúlan og
Føroya Sjómansskúla hevur verið ment seinastu
árini. Altjóða krøv til sjóvinnuútbúgvingarnar
seinastu árini leggja eisini upp til størri samstarv.

Í 2001 var ein nýggj rammulóg, løgtingslóg nr.55
frá 24. apríl um útbúgving av manning á skipum
o.ø., sett í gildi fyri báðar skúlarnar.

Mentamálaráðið er, saman við leiðslunum í
skúlunum, farið undir at fyrireika eina bygnaðar-
broyting í Maskinmeistaraskúlanum og í Føroya
Sjómansskúla.

Ein stjóri verður settur at umsita báðar skúlarnar
og skal, saman við leiðslunum á skúlunum og
Mentamálaráðnum, fremja bygnaðarbroytingarnar.

Lýst verður eftir nýggjum stjóra til báðar skúlar-
nar soleiðis, at stjórasetanin kann verða avgreidd
við skúlaársbyrjan 2004/2005.

Málið er, at skúlarnir formelt verða lagdir saman
1. januar 2005.

Ein bygnaðarbroyting kemur m.a. at geva møgu-
leikar fyri betri lestrarumhvørvi, breiðari fakligt
umhvørvi: samstarvsfyrimunir (synergi), saman-
legging av flokkum í felags lærugreinum v.m.

Ætlandi skulu útbúgvingarnar byggjast upp í
eindum, sum gevur eitt meira liðiligt og fakligt
breiðari grundarlag.

Møguleiki er eisini fyri felags skeiðsdeild.
Við einum nýggjum útbúgvingarráðið skal

vinnan vera við til at mynda maritimu útbúgving-
arnar.

Samanleggingar av maritimum skúlum í Dan-
mark hava verið framdar í Svendborg, Frederiks-
havn og Esbjerg. Eisini í Íslandi og aðrastaðni úti í
heimi eru hesar samanleggingar framdar. Flestu av
samanlegginunum hava givið góð úrslit.

Tíðindaskriv frá Mentamálaráðnum:

bygnaðarbroytingar á
maritimu skúlunum

Chile tann nýggi alirisin
Leif av Reyni og Roar Olsen, sum arbeiða hjá Fiskaaling, hava skrivað hesa greinina um aling í Chile.

Tað,sum flestu føroyingar
vita um Chile, er, at Chile
framleiðir vín, at høgra-
vendi forsetin Augusto
Pinochet sat við landsins
stýrið frá 1973-1990, at
fólkatalið er uml.15,6 mio.
og at spanskt er talimál-
ið. Chile hevur heimsins
størstu goymslur av kop-
ari, sum eisini er tann
størsta útflutningsvøran.
Landið minnir nakað um
grannaland okkara Noreg.
Bæði londini hava langa
strandalinju og stórt fiski-
vinnuríkidømi. Ein stórur
partur av øllum fiskamjøli-
num í heiminum verður
framleitt í Chile.

Alingin byrjar
Í 1980 kom verulig gongd
á alingina í Chile. Í 1988
var chilenska framleiðslan
av atlantiskum laksi ein-
ans 400 tons. 13 ár seinni
var framleiðslan økt til
140.000 t.Vit hildu, at tað
vóru bøndur, ið nýttu
fornaldatøkni, ið stóðu
fyri alingini. Lágu lønirnar
og stóra fjarstøðan frá
flestu marknaðum hevði
ført til, at teir vóru blivnir
sera kappingarførir at
tilvirka laksin til fløk og
annað, meðan hildið var,
at teir á sjálvari alisíðuni
høvdu nógv at læra. Men
síðst í 90’unum og í byrj-
anini av 2000 fáa bæði
norðmenn, skotar og før-
oyingar eyguni upp fyri tí
øgiliga vøkstrinum í ali-
framleiðsluni í Chile. Vit,
sum hildu okkum vera
heimsmeistarar í at ala
laks og síl, fingu at síggja,
at chilenska alivinnan
kanska ikki var á so lágum
støði, sum vit høvdu hild-
ið. Chilensku alararnir
høvdu verið sera dugna-
ligur at nýta ta tøkni og
vitan, sum aðrir vóru
komnir fram til (serliga
Noreg). Vinnan varð upp-
bygd av lutfalsliga fáum
og kapitalsterkum feløg-
um, ið ikki bara fingust
við aling, men eisini við
aðrar vinnur. Hesi feløg
høvdu fleiri bein at stan-
da á og høvdu fíggjarliga
styrki til at vaksa skjótt og
til at tola eina vissa niður-
gongd. Útbúgvingarstøð-
ið innan leiðslurnar á ali-
brúkunum var eisini mun-
andi hægri enn tað, vit
kenna til í Føroyum.

Um 87% av chilensku
alingini er í einum øki ið
kallast Region X. Hetta
øki er á stødd við norska

fylkið Trøndelag. Onnur
12% av framleiðsluni eru í
Region XI,og er her vænt-
andi, at størsti vøksturin í
framtíðini verður innan
laksaframleiðsluna. Hetta
øki hevur tó sera vána-
ligan infrastruktur, og tí
verður hesin vøksturin
ikki uttan trupul-leikar.

Í Region X liggur Puerto
Montt,sum eisini ber heit-
ið laksahøvuðsstaðurin í
Chile. Her búgva 170.000
fólk, og er hetta ein øking
í fólkatalinum í 10 ár upp
á 45.000. Talið av fólki,
sum liva í fátækradømi, er
minkað við 15 % hetta sama
tíðarskeiði. Um 25.000

fólk arbeiða beinleiðis í
alivinnuni og verður mett,
at umleið 15.000 fólk arb-
eiða í avleiddum vinnum.

Norski parturin 
í Chile
Fyri nøkrum árum síðani
keyptu norðmenn nøkur
chilensk alifeløg.Teir hava
síðani tá fingið ábyrgdina
av tí øgiliga vøkstrinum,
ið hevur verið í hesi fram-
leiðslu. Tó kann sigast, at
hetta er ikki heilt rætt, tí
teir standa einans fyri
17% av chilensku fram-
leiðsluni, meðan chilenar
sjálvur standa fyri 64%.(sí
mynd 1).

Norsk feløg, ið hava
keypt seg inn í alivinnuna
fyri milliarda upphæddir,
eru Cermaq (EWOS) og
Fjord Seafood.

Kostnaðarstøðið í Chile
Á árligu produktivitets-

ráðstevnuni, ið var í Berg-
en í november mánaði í
fjør, saman-bar Alf Helge
Aarskog leiðari fyri smolt
og sjógvalingina hjá Fjord
Seafood í Norra, fram-
leiðslukostnaðin í Norra
og Chile. Hann kundi
greiða frá, at Chile hevði
19% lægri smoltkostnað
per kg laks, heili 76%
lægri lønarkostnað, með-
an fóðrið var 18,6 % bílig-

ari. Størri sláturvirki gera
tað eisini bíligari at slakta
laksin. Í Norra er miðal-
framleiðslukostnaðurin
20,50 kr/kg, meðan hann
í Chile einans er um 15-
16 kr/kg. Munurin verður
enn størri, um kostnaður-
in á fløkum verður sam-
anborin. Tað hevur ikki
verið møguligt at fáa mið-
altøl fyri føroysku fram-
leiðsluna, men føroyski
kostnaðurin líkist uttan
iva meiri tí norska enn tí
chilenska. Í Noregi tekur
tað umleið 18 mánaðir at
ala ein laks til marknaðar-
stødd á sjónum, meðan
heitari miðalhiti ger tað,
at vakstrartíðin í Chile er
2,5 mánaðir stytri. Hetta
gevur lægri kapitalbind-
ingar, vága og kostnaðir.
Sjógvhitin í Chile er mill-
um 8-14ºC,og liggur hetta
tætt upp at optimal hita-
num hjá laksi, ið er mill-
um 10-14ºC.

Chilenar høvdu eisini
tann fyrimun í 2003, at
tann Chilenski pesos lækk-
aði mótvegis dollaranum,
meðan norska og danska
krónan hækkaðu mótvegis
dollaranum. Síðstu mán-
aðirnar er tó chilenski
pesos hækkaður, meðan
norska krónan er lækkað í
virði í mun til dollaran.

Eginpeningurin hjá fel-
øgunum í Chile er yvir
50%. Hetta hevur við sær,
at peningur kann lænast
lættari og bíligari. Stóra
fíggjarliga styrkin ger tað
møguligt at keypa fóður
og útgerð meiri lagaliga. Í
Noregi og Føroyum eru
fleiri feløg lutvíst fíggjað
av fóðurveitarum. Hetta
hevur við sær, at feløgini
koma at gjalda ein meir-

prís fyri fóðrið, og økir
hetta um samlaða kostn-
aðin.

Meðan 45 feløg stóðu
fyri 70-80 % av fram-
leiðsluni í Noregi, so var
tilsvarandi tal í Chile 11.

Framleiðslan í Chile
Chilenar framleiða ikki
bara atlantiskan laks og
ælabogasíl, men eisini
kyrrahavslaksin Coho,

Havast skal í huga at
stórur partur av útflutn-
inginum eru fløk. Í 2002
slaktaðu chilenar 506.000
tons av rundum laksi og
sílum.

Sjálvt um framleiðslu-
nøgdin frá 2000 til 2001
hækkaði við heili 46%, so
minkaði samlaða útflutn-
ingsvirðið. Hetta kann
tykjast sum ein vánalig
íløga, men hon hevur
uttan iva verið við til at
tryggja Chile ein størri
marknaðarpart. Chilenar
eru í ferð við minka um
framleiðsluna av Coho og
ælabogasílum og økja um
framleiðsluna av atlant-
iskum laksi fyri árið 2003.
Hetta vil økja um kapp-
ingina við føroyska laksin.

Av tí samlaða útflutningi-
num í 2002, sum er 973
mill. US $ (331.000 tons)
vóru 621 mill. US $
(171.00 tons) tilvirkaðar
vørur (fløk og annað).
Tann lági lønarkostnaður-
in í Chile gera tað torført
hjá øðrum londum at
kappast við hesar vørur 

Marknaðir
Høvuðsmarknaðirnir hjá
chilensku alivinnuni eru
USA og Japan. Í USA er
laksamarknaðuin í støðug-
um vøkstri, meðan vøkst-

Mynd 1.
Kelda: SalmonChile

Samlaði útflutningurin av laksi og sílum úr Chile 2000-2002 

Útflutningur av chilenskum laksi og sílum Jan-Aug. 2002/2003

Kelda: SalmonChile

urin í ES er fallandi.Tann
amerikanski marknaðurin
klárar harvið at taka ímóti
einum vøkstri í fram-
leiðsluni uttan at hetta
ávirkar prísin stórvegis.
Tann góði marknaðurin í
USA hevur gjørt, at chil-
ensku alararnir hava for-
vunnið pengar tað mesta
av 2003, meðan føroying-
ar hava mist hópin av
peningi. Føroyskar fyri-
tøkur hava eisini roynt at
bjóða seg fram í USA, og
hevur hetta givið betri
prís fyri nakað av fiski.

Meðan miðalprísirnir á
útfluttum laksi úr Chile í
2002 vóru 2,70 US $/kg,
var miðalprísurin fyri
fyrstu 10 mánaðirnar í
fjør 4,10 US $/kg, ein
øking upp á heili 51,9 %.
Størri partur av fram-
leiðsluni í 2003 er seldur
sum tilvirkaðar vørur, og
er hetta við til at økja um
miðalprísin á tí útfluttu
vøruni.

Útflutningurin frá ali-
vinnuni er síðstu 10 árini
vaksin frá 28% til 56% av
samlaða útflutninginum
av vørum frá fiskivinnuni,
og telur laksaútflutning-
urin 6% av samlaða chil-
enska útflutninginum.Um-
setningurin frá alivinnuni

hevur ligið um 1 millard
US $, men í 2003 var
væntað, at umsetningurin
skuldi koma upp á 1,2
milliardir US $.

Sjúkustøða
Chile hevur ikki ta hervi-
ligu ILA-sjúkuna at stríð-
ast við,men teir hava eina
sjúku, ið verður kallað
SRS (Piscirickettsia salmo-
nis). Henda sjúka er mett
at kosta vinnuni um 100
millionir US$ um árið.SRS
er orsøkin til, at vinnan
nýtir stórar nøgdir av
antibiotika.Tað hevur ikki
verið møguligt at kopp-
seta ímóti SRS. Mett verð-
ur, at laksalús kostar chil-
ensku alivinnuni eins nógv
og tí norsku, um 70 milli-
ónir US $ árliga.

Sjúkan IPN varð staðfest
í 1999, og hevur hon síð-
an kostað vinnuni nógvan
pening. Sjúkurnar furun-
kolosa og BKD eru einans
trupulleikar í nøkrum fá-
um økjum.

Kappingarførið 
hjá Chile

Styrkir:
- Sera lágt kostnaðarstøði

- Útbúgvingarstøðið hjá
leiðslunum er sera høgt.

- Skjótir at taka til sín
nýggja vitan og tøkni

- Kapitalsterk feløg

- Góðar fríhandilsavtalur
við ES og USA

- Selja stóran part av
framleiðsluni sum til-
virkaðar vørur til enda-
liga brúkaran

Veikleikar
- Frástøðan er stór frá

teim flestu marknaðun-
um, og tað er dýrt og
torført at útflyta feskar
vørur.

- Chilenska alivinnan er
savnað á einum lutfals-
liga lítlum øki og kunnu
møgulig smittandi sjúku-
útbrot fáa álvarsligar av-
leiðingar fyri vinnuna.

- Framtíðarvøkstur fer
fram á einum øki við
vánaligum infrastrukturi

- Stór nýtsla av antibiotika 

Grannskoðarafyritøkan
PriceWaterHouseCoopers
gjørdi eina kanning av
kappingarførinum hja ka-
nadisku alivinnuni í mai
2003. Fyritøkur, ið høvdu
aling í fleiri londum, vóru
spurdar, um tær kundu
meta um kappingarførið í
teimum  ymsu londunum.
Chile hevði lægst kostnað
við 86,8, meðan Bretland
og Noreg koma á ávíka-
víst 2. og 3. pláss við 95,3
og 95,5. New Brunswick
og British Columbia, ávika-
víst eystanfyri og vestan-
fyri í Kanada komu á
fjórða og fimta pláss við
100 og 106,5. Hesi indeks-
tøl siga eitt sindur um
kostnaðarstøðið í teimum
ymsu londunum hjá teim-
um multinationalu fyri-
tøkunum.

Niðurstøða 
Chile var eitt land, ið man
kanska hevði hug at flenna
at, tá tað kom til aling.
Chile kom í gongd væl
seinni enn bæði Norra og
Føroyar. Hildið varð, at
produktiviteturin í Chile
var sera lágur, men síðstu
3 árini hava prógvað, at
Chile hevur yvirhálað
okkum.

Í dag er kappingin við
chilenar blivin so hørð, at
tiltøk mugu setast í verk,
skulu føroyingar, norð-
menn og skotar verða
kappingarførir. Føroying-
ar mugu gera sær greitt, at
framleiðslukostnaðirnir
mugu lækka og góðskan á
vøruni má setast í hásæti.

Tiltøk ið mugu setast í
verk fyri at tryggja fram-
haldandi kappingarføri:

- Fáa tamarhald á ILA-
sjúkuni

- Økja um útbúgvingar-
støðið hjá leiðslu og
starvsfólki annars

- Størri eindir (sláturvirki,
smoltstøðir, sjógvaling)

- Bæði tað privata og
almenna mugu ganga
saman um gransking, ið
kann loysa trupulleikar,
ið vinnan hevur

- Marknaðarábyrgd, nýta
pening til marknaðar-
føring

- Økja eginpeningin í
vinnuni

Keldur: Intrafish, Norsk fiske-

oppdrett og Kontali analyse 

Tíðindaskriv:

Heimamissiónsforlagið kemur í hesum døgum út
við 2 nýggjum bókum.

Varðar á kirkjugøtuni er
fyrsta bind í eini røð av fleiri
bindum, sum ætlandi koma
út á várið og heysti í nøkur
ár.

Henda bókin er at skilja sum
eygleiðing eftir tí farvegi,
sum Heilagi Andin hevur
leitt lýðin vitni upp gjøgnum
tíðirnar fram til okkara dagar.

Víst verður á nakrar andligar rørslur, sum eins og
aldur hava heygað á, og sum viðhvørt eisini hava
brotið og gjørt um seg á kirkjuliga havinum.

Eisini verður víst á nakrar andligar varðar hjá
kristnum fólki at halda seg eftir á lívsleiðini.

Við hesi bókini hevur verið ætlanin, sum nevnt í
innganginum, bara at fara eygleiðandi um í kirkju-
søguni. Men samstundis hevur verið roynt at vísa
á ymsar andligar varðar, sum hava havt stóran
týdning hjá kristnum fólki at halda seg eftir á
lívsleiðini, tá ið tølandi myrkur og ódnarveður
hevur gjørt leiðina illgongda og villingarsama.

Framhaldandi er ætlanin nú at taka seg niðan ta
tunggongdu Heimamissiónsgøtuna í kirkjusøguni.
Á hesi gøtuni er ætlanin at steðga við nakrar
varðar og haðani líta í kring í andliga landslag-
num, so hvørt sum strítt verður seg fram frá varða
til varða.

Tað er Joh. Andr. Næs, ið hevur savnað tilfar og
myndir til bókina.

Bókin kann keypast frá Heimamissiónsforlagnum
og í bókhandlum runt um í landinum.

Bókin kostar kr. 200,00

Eisini ber til innan 15. mai at tekna seg fyri alt
verkið, og harvið fáa 20% í avslátri.

Eg Trúgvi

Theodor Hansen hevur týtt
bókina Eg trúgvi úr norskum
eftir Carl Fr.Wisløff.

Í hesi stuttu trúarlæruni
gevur Carl Fr. Wisløff eitt
beinrakið svar, tá ið spurt
verður: hvat er kristindóm-
ur? Eftir Bíbliuni og hinum
luthersku játtanarskriftunum vísir høvundurin á
grundvøll trúarinnar, og hvat trúgvin ber í sær.
Høvundurin sigur okkum, at kristindómur er ikki,
sum best ber til, men trúgv á Jesus Kristus.

Bókin lýsir høvuðsevnini í kristnu trúgv okkara.Til
dømis, at hin heilaga Skriftin er innblást,
myndugleika hennara,hin tríeinda Guð,skapan og
syndafall, Jesus Kristus - Guð og menniskja, frelsu-
vegin, lóg og evangelium, náðievnini, trúboðan,
hinar seinastu lutirnar.Tilfarið er einfalt og greitt
og latið í lættan góðan málbúna.

Eg trúgvi er útkomin í mongum londum - í Noregi
í 75000 eintøkum.Bókin er endurskoðað og broytt
fleiri ferðir. Í bókini er eisini ein lestrarætlan.

Carl Fr. Wisløff er kendur í mongum lodum sum
gudfrøðingur, kirkjusøgumaður, prædikumaður og
høvundur. Hann skarar fram úr sum kristin
oddamaður við greiðari bíbliutrúgvari áskoðan

Bókin kann keypast frá Heimamissiónsforlagnum
og í bókhandlum runt um landið.

Hon kostar kr. 169,00

Heimamissiónsforlagið
tlf. 470000

hmf.mission.fo
www.mission.fo

Í sambandi við hesa mynd-
ina hava vit fingið stað-
fest, at hetta er manning á
“Prinsessu Mariu”.

Vit hava fingið upplýst
frá skipaserfrøðinginum
Marius Rein, at tað var
abbi hansara, sum eisini
æt Marius Rein, sum
keypti skipið til Føroya.
Tá kallaðist tað “Har-
mony”. Tað varð seinni
selt til Mullerfyritøkuna
og fekk navnið “Prinsessa
Maria”. Uppaftur seinni
varð tað keypt av Jens av
Reyni og fekk navnið
“Royndin”. Skipið endaði
vesturi í Vágum.

Vit hava fingið upplýs-
ingar um fylgjandi menn:

nr.7 er Dávur Davidsen,
hjá Kitty, Sandur 

nr. 3. Jógvan Poulsen, á
Heyggi, - 

nr. 16. Rasmus Poulsen,
Havn.

Hann var í nógv ár fiska-
vrakari,umframt útróðrar-
maður burturav. Hann var
mangan vrakari á Bacalao
saman við Nigga (Niclas)
hjá Hósvíks-Jákup, tá salt-
fiskatrolarar plagdu at
landa har.

nr. 6 kallast Hjalmar
Jacobsen, f. 1905 og deyð-
ur uml.1970-80

nr.12 kallast Kjeld Poul-
sen, f. 1893 og deyður í
60'unum

Dia var ein av
skiparunum
Vit hava roynt at leita eftir
tilfari um skipið, og tá
vísti tað seg, at Andrias
Højgaard í Vestmanna,
sum varð nevndarlimur,
næstformaður og virkandi
formaður í Fiskimanna-
felagnum í mong ár, eisini

hevur verið skipari á hes-
um skipi, tá tað kallaðist
“Royndin”.

Hetta gevur okkum
høvi til at endurgeva tað,
sum Páll J. Nolsøe skrivar
um Andrias:

Andrias Højgaard er
føddur í Rituvík 15. des-
ember 1914, sonur Hanus
Højgaard skipara - Hanusi
hjá Peri róptur - og Niko-
linu, f. Vang, ættað úr
Kálvhúsinum á Glyvrum.

Dia, sum hann kallaðist,
búsettist í Vestmanna.
Hann fór til skips í 1930
við “Irex”, sum faðir hans-
ara førdi. Sluppina átti
Absalon av Skála. Í 1934

fór Dia við skonnartini
“Sannu”, sum Napoleon á
Glyvrum átti og førdi. Her
var hann við til 1939, tá
hann fór við “Tór 2”, sum
Jákup á Trøðni førdi. Í
1940 var Dia fyrst tveir
túrar við “Galateu” við
ísfiski í Aberdeen. Skipari
var Jóhan Fredrik í Leyn-
um. Síðan var hann á
sildaveiðu undir Íslandi
við “Capellu” ex “Well-
fare”. Skipari og bassi var
Poul Huus í Syðrugøtu.
Teir fiskaðu væl meira
enn íslendsku skipini á
somu leið.

Dia tók skiparaprógv í
1941 og stutt eftir fór
hann sum bestimaður við
“Lizzie” hjá teimum á
Høgabóli. Skipari var
Kristian Karl úr Lorvík.
Teir skuldu til Aberdeen
við ísaðum fiski, men
komnir eystur um Borð-
una varð skipið álopið av
týskum flogfari. Teir ven-
du aftur á Skálafjørðin,
har øll manningin mynstr-
aði av.

Síðani fór Dia sum besti-
maður við “Lítlu Emmu”,
har Ólavur Olsen úr Vest-
manna var skipari. Teir
keyptu fisk og gjørdu
tveir túrar til Aberdeen.
Síðan fór Dia at føra
“Royndina”, sum Jens av

Reyni, stjóri á Tórfelag-
num, átti.Teir keyptu fisk
í Íslandi og seldu í Aber-
deen. Í 1942 fór Dia at
føra “Suðuroynna” hjá
sama felag. Í 1943 fiskaðu
teir við henni ein túr á
Suðurlandinum og ein
undir Føroyum, fingu fult
skip hvønn túrin og seldu
í Aberdeen. Í 1943 og
1944 førdi hann Suður-
oynna eisini á sildaveiðu.
Dia tók longdina í 1946,
og hann førdi “Suður-
oynna” til á sumri hetta
árið.Tá fór hann við “Tór-
finni” hjá Tórfelagnum.
Skipari var Berg Nielsen
hjá Vála Jákupi í Havn. Í
1947 og 1948 var Dia
stýrimaður her, meðan
beiggi hansara Per var
skipari. Í 1949 var hann
stýrimaður við “Tórhalli”
við Alfred Olsen sum
skipara.

Dia giftist við Tolinu í
1948. Hann var heima
1950-54, tá hann fór við
“Kópanesi”, sum p/f Vár
átti. Skipari var Henry
Christoffersen. Í 1955 var
hann flekjari við enskum
trolara og í 1956 við
“Jóanes Fonsdal”. Dia kom
til skaða umborð og sigldi
ikki nógv eftir hetta.
Hann kom í nevndina í FF
í 1972 og doyði í 1995.

Skipið er “Prinsessan”

Dia í velmaktini. Hann
var við øllum skipunum
hjá Tórfelagnum, sum
varð umrøtt í samband
við frásøgnina hjá Malm-
berg Simonsen, sum yvir-
livdi "Tór 2".

Hetta er "Prinsessa Maria" eftir at hon gjørdist til "Royndin".

KLAKSVÕKAR
SJ”MANSSK⁄LI

ein virkin skúli
Í august 2004 byrja hesi skeið á

Klaksvíkar Sjómansskúla.

SJÓVINNUFLOKKUR:
Við hesum skeiði fæst atgongd til framhaldandi
lestur til skipara, um tygum eisini hava ta neyð-
ugu siglingartíðina. Nærri upplýsingar hesum
viðvíkjandi fáast við at venda sær til skúlan.

Møguleiki verður eisini at taka dugnaskapar-
skeið í sigling, ið gevur rætt til at føra skip upp
til 100 tons út á 30 fjórðingar úr landi.

Í lærutíðini verða skeið tikin innan trygd og
fyrstuhjálp.

Skeiðið varir  20 vikur. Tað eru ongar upptøku-
treytir til at sleppa inn í sjóvinnuflokkin. Fyri teir,
sum seinni ætla sær til og víðari, er tað ein stóru
fyrimunur at hava gingið í sjóvinnuflokkinum
áðrenn, tí her verður grundarlagið til fleiri týðan-
di lærugreinirnar lagt.
Tvey pláss eru eftir  til sjóvinnuflokkin.

SKIPSKOKKASKEIÐ:
Útbúgvingin gevur øktan førleika at virka sum
skipskokkur á føroyskum fiskiskipi.

Kokkaútbúgvingin leggur m.a. dent á, at næm-
ingar læra føðslulæru og reinføri, at proviantera,
matgera, baka og borðreiða.

Í lærutíðini verða skeið tikin innan trygd og
fyrstuhjálp.

Skeiðið varir í 20 vikur. Skeiðið, ið byrjar í aug-
ust 2004 er fullteknað, men nýtt skeið byrjar
aftur í januar 2005. Har eru nøkur pláss eftir.

SKIPARAR:  
Nýtt skeið til skiparar byrjar í august 2004. Til
hetta skeiðið eru bert nøkur heilt fá pláss eftir.

Útbúgvingin til skipara varir í 1½ ár. Upptøku-
treytir til skiparar er treytað av víðkaðari 
fráfaringaroynd fólkaskúilans  í lærugreinunum
føroyskt, danskt, enskt, rokning/støddfrøði, alis-
evnafrøði við próvtali í minsta lagi 6 ella javn-
mett hægri prógv. Ella hevur gingið á sjóvinnus-
kúla og staðið dugnaskaparskeið í sigling.

Umsøknarblað: 
Umsøknarbløð fáast við at ringja á tlf. 456128.
Síðsta freist at tekna seg er 20. mai 2004.

Ein av teimum norðmonn-
um, ið kom at vera nógv í
Føroyum í bardagaárun-
um var Thoralf Gjelstad,
ættaður úr Sandefjord.

Sandefjord er ein ógvu-
liga vakur býur, og á
mannamunni var hann
nevndur “hvalfangerby-
en”, hóast hvalaveiða eis-
ini hevði heimstað bæði í
Tønsberg og Larvik og
har á leið um hesa tíðina.
Í Sandefjord vóru trý stór
reiðaravirki, Thor Dahl,
sum hevði eitt hvalakóka-
rí, sum æt “Thorsham-
mer”.Eitt sum æt Rasmus-
sen, ið átti hvalakókaríið
“Sir James Clark Ross” og
tað triðja var “Anders
Jahre a/s Cosmos”, sum
bygdi hvalakókaríið “Cos-
mos”, ið varð sjósett í
1929. Tað var 22.500 t.
deyðvekt, og var størsta
skip í Noregi og heimsins
størsta flótandi hvala-
kókarí. Vanliga var farið
avstað til Suðuríshavið
fyrrapartin í oktober, og
heimferðin byrjaði í mars
mánaði. Umborð á hetta
stóra stásiliga hvalakóka-
ríið fór Thorolf sum
maður, og seinni gjørdist
hann tangaformaður.Hann
hevði sum slíkur ábyrgd-
ina av, at alt var í lagi við
tangunum. At hesi flót-
andi verksmiðju vóru 9
hvalabátar knýttir, ið allir
itu “Cos” og høvdu hvør
sítt nummar.

Longu 15. juni í 1931
fekk Jahre reiðaravirkið
eitt kókarí afturat, sum
var bygt í Belfast í Írlandi.
Til hetta hoyrdu 9 hvala-
bátar, ið vóru bygdir í
Middlesborough í Ong-
landi. Hetta var ein verk-
ætlan, sum kostaðu uml.
10 mill.kr,og var hetta ein
stór upphædd tá í tíðini.
Tað fór ikki í vinnu fyrr
enn um heystið 1933.
Hvalaoljuprísurin var so
nógv fallin tey tvey árini
frammanundan, og tí lógu
skipini. Hetta hvalakóka-
ríið kom at eita Cosmos
2.

Hetta var lívæðrin í
Sandefjord og hjá nógv-
um av plássunum har
rundan um.Tíðirnar vóru
ringar. Eins og í Føroyum
var tað so hjá teimum
ungu, at hevði tú ikki
verið til skips, varð tú ikki
roknaður fyri at vera
vaksin maður. Soleiðis
hoyrdi tað til hjá teimum
ungu at fara á stórhvala-
veiðu í Suðuríshavinum. Í

1960 fekk býurin ein
ógvuliga vakran og ser-
merktan minnisvarða, ið
ímyndar stórhvalaveiðu-
na og skal minna eftir-
tíðina á ta veldigu fram-
gongd hetta virksemi
hevði fyri býin.

Sluppu ikki heim
vegna bardagan
Sum vit vita leyp Týsk-
land á Noreg 9. apríl
1940.Tann 7. mars skuldi
hvalaveiðan vera av, og
tískil vóru allir hvala-

bátarnir á heimveg tá.
Hvat var nú at gera? “Cos-
mos” var farin inn í Dakar
í Norðurafrika á vegnum.
Nú blivu teir liggjandi har
við 400 monnum um-
borð. Her fylgdu teir við,
hvussu tað gekk við bar-
daganum, meðan hvala-
bátarnir sjálvir lógu í
Cape Town í Suðurafrika
og Walvis Bay í Namibia
og bíðaðu.

Norðmenn vardu seg
manniliga og kláraðu at
fáa kongin og stjórnina av
landinum, meðan týsk-
ararnir jagstraðu teir og
gjørdu alt fyri at fáa
hendur á teimum. Yvir-
maktin varð ov stór, og
aftaná at hava barst ímóti
týskarum í tveir mánaðir
máttu teir geva seg yvir.

Norski handilsflotin var
stórur, og ein rúgva av
norðmonnum fóru til
Onglands. Her vildu teir
fara í hernað móti felags

fíggindanum. Teir gjørd-
ust ein ikki so lítil herur,
sum kom at standa undir
norsku stjórnini, og teir
bardust saman við teim-
um sameindu.

Henda støðan kom illa
við hjá teimum, sum høv-
du konu og børn heima í
Noregi. Teir høvdu jú
verið heimanífrá allan
veturin. Tað stóð monn-
unum frítt, um teir vildu

royna at sleppa heim
aftur á ein hvønn hátt.

“Cosmos” søktur
Í september varð tann
avgerð tikin, at “Cosmos”
skuldi royna at sleppa til
Amerika og selja lýsið
har. Teir sigldu suður til
Suðurafrika, har hvala-
bátarnir lógu, og settu
fólkið yvir á hesar. Toralf
var ein av teimum, sum
fór umborð á ein hvala-
bát.

Tískil vóru bert 75

mans eftir umborð á
“Cosmos”, tá hon byrjaði
ferðina vesturyvir. Ávegis
til Amerika vórðu teir
steðgaðir av einum týsk-
um herskipi við jugo-
slaviskum flaggi. Mann-
ingin fekk boð um at
skifta skip.Aftaná at hava
sæð teirra stolta skip fara
til botns við teimum
106.000 føtunum av hvala-
lýsi, teir høvdu umborð,

róku týskararnir fólkið
niður í lastina, har mann-
ingin av sjey øðrum skip-
um var frammanundan.
Tá teir høvdu verið um
borð á týska skipinum í
tveir og ein hálvan mánað
sluppu teir í land í
Bordeaux í Fraklandi.

Teir fingu ein hestastall
at búgva í. Her var se-
mentgólv og kalt. Men
tveir dagar seinni fingu
teir hálm at liggja á, tað
hjálpti eitt sindur.

Undir hesum umstøð-

um hildu teir jólini í
1940. Síðan vórðu teir
sendir til eitt stórt fanga-
typpi Bremer Førde, sum
lá millum Bremen og Ham-
burg. Har sótu 35.000
menn innistongdir. Í mai
1941 blivu teir saman við
800 norskum sjómonn-
um sendir aftur til
Noregs.

Sendir til Kanada
Í alt kom norska stjórnin í
London at ráða yvir 107
norskum hvalabátum. 16
teirra komu í tænastu hjá
Kongelig Norsk Marine.
21 bátar gjørdu tænastu á
øðrum økjum. Hinir 70
vórðu útleigaðir til Royal
Navy, bretsku sjóverjuna.

Í Halifax í Kanada varð
ein venjingarlega sett á
stovn “Camp of Norway”,
hagar norska útlagna
stjórnin sendi allar teir
menn til venjingar, ið
sjálvbodnir vildu taka lut í
bardaganum. Teir kundu
velja, um teir vildu fara í
flogvápnið, marinuna ella
vera á landjørðini.Thoralf
valdi marinuna, sum var
ein deild sum kallaðist
Camp Lunenburg. Her
vóru teir so til venjingar,
til teir í 1941 komu um-
borð aftur á hvalabát-
arnar og blivu sendir til
Greenwich í Onglandi.

Fingu støð 
í Føroyum
Tveir av bátunum,“Cos 2”
og “Cos 5”, fingu at vita, at
teir skuldu hava støð í
Føroyum. Thoralf var
umborð á “Cos 2”, men
nakað eftir, at teir komu
til Føroyar fingu teir
navnabroyting, so “Cos 2”
gjørdist til “Horten” og
“Cos 5” til “Risør”.

Hesir bátar høvdu
stóra maskinmegi, so teir
gingu skjótt. Tá skjótt
skuldi berast at, tók tað

Framhald á næstu síðu

Tað hava verið ymiskar lagnur, sum hava ført norðmenn til Føroya
undir krígnum. Ein av teimum sjáldsomu er tann hjá Thoralf. Hann
gjørdist svágur Naenu Danielsen, sum okkara lesarar kenna. Hon
hevur skrivað hesa áhugaverdu frásøgnina.

Norski Thoralf:

Umvegis Suðurafrika
og Kanada til Føroya

Naenu Danielsen hevur skrivað hesa
áhugaverdu frásøgnina.

“Cosmos 4”var týskt krígsendurgjald til norðmenn og var mest framkomna hvalakókarí í heiminum.Tann
18.mai fór "Cosmos 4" sum seinasta hvalakókarí úr Sandefjord, men undir japanskum flaggi. Hetta var
punktum fyri norska hvalaveiðiævintýrið í Suðuríshavinum. Men aftan á 2. heimsbardaga fór Thoralf
aftur á hvalaveiðu og hesu ferð á fyrrverandi týskum kjøli



stytri tíð hjá teimum
norsku bátunum at gerast
klárir, tí teir vóru olju-
fýrdir mótvegis teimum
bretsku, sum vóru kol-
fýrdir. Teir fingu nógvar
uppgávur at røkja í sigl-
ing millum Føroyar og
Ongland/Skotland, og
onkran túr vóru teir eisini
í Íslandi.

Svøríki var uttanveltað í
bardaganum. Svensk skip
sigldu til Amerika, men
høvdu skyldu til at koma
inn í Føroyum ella Íslandi
til eftirlit á leiðini. Skjótt-

gangandi norsku bátarnir
egnaðu seg væl til at ansa
eftir hesum skipum, og at
loðsa teir inn og út aftur,
tá teir fóru avstað aftur.

Møtti kærleikanum
á sjómansheiminum
Aftaná at vera komnir til
Føroya fóru bátarnir á
Skipasmiðjuna í Havn til
árligt eftirlit. Manningin
kom at búgva á sjómans-
heiminum, meðan hetta
varð gjørt. Her vóru teir
væl móttiknir. At ganga
inn á sjómansheimið gjørd-

ist eisini teirra vanliga
gongd, tá bátarnir lógu
inni. Her kundu teir fara
inn, tá teir høvdu frí. Her
kundu teir keypa sær
kaffi, lesa bløð, hitta fólk
og fáa eitt prát. Thoralf
vann sær nógvar vinir ta
tíðina, hann sigldi uppá
Føroyar.

Á sjómansheiminum
hitti Thoralf eina gentu,
Monu Mikkelsen,úr Syðru-
gøtu, sum arbeiddi har.
Tað rann saman teirra
millum og 12. juli 1942
giftust tey í Gøtu kirkju.

Tað kann vera nevnt
her, at tað vóru fleiri
norðmenn, sum fingu sær
føroyska konu. Niels Ihl-
en skrivar í síni bók
Amatørkonsul í 1956, at
hesi hjúnarløg riggaðu
væl,og tá kendi hann bert
til eitt par sum var farið
frá hvørjum øðrum.

Álopnir av
týskarum
“Horten” varð fleiri ferðir
álopin av týskum flog-
førum, meðan teir lógu á
Havnarvág. Eina ferð teir

lógu fyri akker, kom
knappliga týskur flúgvari
og leyp á teir. Teir vardu
seg so væl teir kundu,
men tveir av monnunum,
sum stóðu og skutu eftir
flogfarinum blivu raktir.
Annar varð raktur í lunga
og hin í beinið. Báðir
komu á sjúkrahúsið í
skundi. Hann, sum varð
raktur í lunga, doyði.
Beinið á hinum var so illa
farið, at enski læknin, sum
kom til, helt einki vera at
gera uttan at taka beinið
og at flyta mannin til
hernaðarsjúkrahúsið, sum
bretar høvdu í Havn.
Hetta mælti Pauli Dahl
lækni frá. Hann bað teir
um at lata mannin vera
liggjandi har, so skuldi
hann royna at bjarga
beininum. Hann kom at
liggja á hospitalinum ein-
ar 7 mánaðir, og beinið
gjørdist so sterkt aftur
eftir fleiri skurðviðgerðir,
at tá hann kom heim
aftaná bardagan fór hann
aftur í Suðuríshavið á
hvalaveiðu. Hetta hildu
teir vera eitt satt bragd av
læknanum.

Tað ógvuligasta álopið,
sum hendi teimum, var
ein dagin teir lógu úti við
Nólsoynna og bíðaðu
eftir, at eitt troppaskip
skuldi loysa frá bryggju,
og teir skuldu fylgja tí til

Skotlands. Alt í einum
kemur eitt týskt flogfar
og kastar fimm bumbur,
sum allar duttu niður við
skipinum í bæði borð.
Eingin rakti tó skipið. Har
var eitt øgiligt rok. Ketilin
fór og tað var stórur skaði
innanborða. Flúgvarin
vendi aftur móti teimum,
men av skipinum blivu
teir við at skjóta eftir
flogfarinum, sum tá slepti
teimum báðum bumbun-
um, sum tað hevði ætlað
teimum afturat. Flogfarið
vendi og helt beint eystur
í hav.

Tá ið avhasað var varn-
aðust teir, at ein maður
saknaðist umborð. Hann
var helst farin av luft-
trýstinum og hann sást
ikki aftur.

Aftan á hendan um-
gangin mátti skipið fara
suður til Peterhead í Skot-
landi til umvælingar. Tað
tók umleið hálvan triðja
mánað at gera skaðan
aftur. Í hesi tíðini var
Thoralf sendur til eina
legu í Suðuronglandi.
Hann skuldi læra seg at
nýta ymiska útgerð, sum
teir nú fingu umborð at
verja seg við. Teir høvdu
eisini asdic og djúpvatns-
bumbur fyri at kunna
verja seg ímóti kavbátum.

Var við til at
fyrireika D-dagin
Í 1944 fekk “Horten” støð
í Hetlandi. Ein av upp-
gávunum var at sleipa teir
landgangsprámar, ið vóru
bygdir har á leið til Suður-
ongland.Teir skuldu liggja
har klárir til landgongdina
í Norðmandínum, sum
stóð fyri framman.

Ein onnur uppgáva var
henda: Enska marinan
hevði nakrar motortor-
pedobátar, sum fóru yvir
til norsku strendurnar fyri
á ymsan hátt at gera
týskarum ónáðir. Hesir
bátar gingu 20 míl, men
kundu ikki hava nóg
mikið av brennievni við
til túrin aftur og fram.
“Horten” fylgdi so hesum
bátum yvir móti Noregs-

strondini. Á náttartíð varð
brennievni flutt yvir til
torpedobátarnar. Nú ven-
di “Horten” við aftur,
meðan hinir hildu leiðina
fram fyri at fremja teirra
serligu uppgávur. Gekk
alt væl, so lógu torpedo-
bátarnir longu í krígs-
havnini Scapa Flow, tá
“Horten” kom aftur, so
skjótt gingu teir.“Horten”
gekk “bert”12 míl, sum  tá
varð roknað  at vera ein
skjóttgangandi bátur.

Aftur til Noregs
Tá bardagin umsíður var
av, fór “Horten” aftur til
Noregs og var við til at
flyta týsku hermenninar
aftur til Týsklands. 28.
november 1945 varð
Thoralf loystur úr her-
tænastu. Hann fór nú at
fyrireika seg til at fáa
familjuna yvir til Noregs.
Hann fekk fatur í eini
íbúð, og tá alt var klárt fór
hann aftur til Føroyar.

Tað var stór frøði í
Noregi, tá ið kongurin
kom heim aftur til landið.
Tað var ikki minni frøði í
Gjelstad familjuni, tá ið
Thoralf í mai 1946 kom
heim aftur við 3 ára
gomlum soni og eitt ára
gamlari dóttir.

Tey vóru hart rakt hesi
5-6 árini, hann hevði
verið burtur. Thoralf átti
seks systkin. Menninir hjá
tveimum systrum vóru í
somu støðu sum hann, og
teir fóru við í bardagan.
Hvørgin teirra kom heim
aftur. Systrarnar sótu eftir
við hvør sínum lítlum
barni. Ein systir misti
mannin av sjúku, og elsti
beiggin var deyður av
spreingivanlukku. Hann
átti tvey børn.

Aftur á hvalaveiðu
Meðan bæði hvalakóka-
ríini - “Thorshammer” og
“Sir James Clark Ross”,
sum skrivað var um at
byrja við, komu heim
aftur í øllum góðum við
krígslok, hevði Jahre a/s
Cosmos mist bæði síni.

Teir fingu fatur á týsk-

Hvalveiðiminnis-
merkið í Sandefjord.

"Horten", hvalabáturin, sum endaði í Føroyum, og sum er grundarlagið undir frásøgnini.

Thoralf, tá hann
kom higar.

Skjótt rann saman
millum Thoralf og
gøtugentuna Monu. Her
eru tey júst vígd í Gøtu
kirkju.

Hóskvøldið 15. apríl helt Amnesty International
Føroya Deild aðalfund á Landsbókasavninum. An-
nika Sølvará legði fram ársfrágreiðing felagsins (Les
alla ársfrágreiðingina á: www.amnesty.fo

Erling Isholm legði roknskapin fram og nýggj
nevnd varð vald.

Aftaná fundin greiddi Elin Reinert Planck, leiðari í
Kvinnuhúsinum í Havn, frá um harðskap móti
kvinnum í Føroyum og um arbeiðið hjá Kvinnu-
húsinum.

Á fundi 19. apríl skipaði nýggja nevndin seg so-
leiðis:

Annika Sølvará, forkvinna
Áki Johansen, næstformaður
Erling Isholm, kassameisteri
Jette Hoydal, nevndarlimur 
Katarina Petersen, nevndarlimur

Tiltakslimir eru Hildur Patursson og Anna Maria
Persson, sum eisini er skrivari felagsins.

Amnesty International Føroya Deild havt aðalfund Minningarhátíð fyri krígssiglarar
Sunnudagin tann 16. mai verður árliga hátíðarguds-
tænastan í dómkirkjuni í Newcastle  til minnis um
føroyskar og danskar sjómenn, sum sigldu undir
bretskum flaggi undir seinna heimsbardaga.

Tað serliga við gudstænastuna í ár er, at Føroya
Bispur, Hans Jacob Joensen, verður við til gudstænast-
una, og at ein minnispláta verður avdúkað í kirkjuni.
Roknað verður við, at hesa ferð verða serliga nógvir
krígssiglarar við.

Aftaná gudstænastuna verður ábit, og síðan verður
skipað fyri rundferð í Newcastle. Døgurði verður
eisini um kvøldið.

Tey sum kundu hugsa sær at verið við kunnu venda
sær til Atlantic Airways.

Norsku blaðfólkini høvdu
góða ferð í Føroyum
Fingu  nágreiniliga kunning um viðuskiftini í Føroyum.
Í seinasta blaði greiddu vit
lesarum okkara frá, at Hå-
logaland Avisforening var
á vitjan í Føroyum í døgu-
num 22. til 25. mai. Hå-
logaland Avisforening er
eitt felag fyri tey bløðini,
sum koma út norðalaga í
Noregi. Felagið hevði valt
at hava sín ársfund í Før-
oyum. Hålogaland sigur
ikki føroyingum so nógv,
og er hetta veruliga heitið
á einum bispadømi, sum
fevnir um Nordland Fylke
og nakað afturat. Við á
ferðini í Føroyum vóru
umboð fyri eini 20 bløð
umframt onnur umboð
t.d. fyri arbeiðsgevara-

felagið hjá bløðunum.Við
hjúnarfeløgum taldi ferða-
lagið eini 40 fólk.

Fundurin í Føroyum
byrjaði við, at Óli Jacob-
sen gav gestunum eina
lýsing av føroyska sam-
felagnum. Greitt varð frá
um fiskivinnu, fjølmiðlar
og um politisk viðurskifti.
og aftaná var sjálvur
ársfundurin hildin. hesin
vardi til út á seinrapartin.

Á fundinum vórðu onk-
ur serlig evni viðgjørd.
Eitt av teimum var verk-
ætlanin “Avisen i skolen”,
har endamálið er at stimb-
ra næmingunum til at
gerast virknir blaðlesarar,

so teir harvið fáa størri
áhuga fyri samfelagsvið-
urskiftum. Hetta ljóðar
sera skilagott. Vit hava til-
far um hesa verkætlan.
Skuldi onkur havt áhuga
fyri hesum kann tað fáast
á skrivstovuni hjá Føroya
Fiskimannafelag.

Aftan á fundin fór ferða-
lagið ein siglitúr við “Norð-
lýsinum”, har Birgir Enni
borðreiddi við fiskasúp-
an. Farið varð tó ikki so
langt, tí veðrið var ikki til
vildar.

Leygardagurin varð út-
ferðardagur. Fyrst varð
vitjað á “Dimmalætting”,
har gestirnir sóu, hvussu

frammalaga føroysk bløð
eru á tøkniliga økinum.

Síðani varð farið til Kir-
kjubøar og aftan á var
vitjað í Norðurlandahúsið.

Seinnapartin varð farið
norðureftir, har vitjað varð
í Gøtu. Fyrst varð hugt
eftir nýggju kirkjuni, og
síðan varð vitjað í gomlu
bygdini í Norðragøtu, har
fornminnissavnið í Blá-
sastovu er sera áhugavert.

Um kvøldið varð døgur-
ði. Her greiddi Óli Jacob-
sen frá sambandinum
millum Noreg og Føroyar
í 1.000 ár. Henda frágreið-
ing er prentað í blaðnum
í dag.

Sunnudagin og mána-
dagin fóru gestirnar av-
stað aftur,og teir lótu sera
væl at ferðini og teirri
kunning, tey høvdu fing-
ið.

Um norsk bløð
Annars kann sigast, at
umboðini fyri bløðini,
sum komu higar, fyrst og
fremst vóru umboð fyri
lokalbløð. Í Noregi eru
nøkur heilt stór bløð, sum
koma út í fleiri hundrað
túsund eintøkum, og sum
eru at fáa í øllum Noregi
hvønn morgun. Eitt av
teimum er Verdens Gang -
VG. Noreg er eitt stórt
land og tí verða stóru
bløðini prentað fleiri
staðir í landinum, so tey
kunnu koma út rættstundis.

Afturat stóru bløðunum
finst ein ørgrynna av lok-
alum bløðum, sum verða
prentað heilt niður í nøk-
ur fá túsund eintøk.Nevn-
ast kann, at ikki færri en 3
samisk bløð verða útgiv-
in. Tvey av teimum eru á
samiskum,meðan eitt er á
norskum.

Sagt verður, at tað eru
lokalbløðini, sum hava
vøkstur í Noregi í dag.Tey
eru mong, sum bæði
keypa eitt landsumfatandi
blað og eitt lokalblað,
men fleiri og fleiri keypa
lokalblaðið.

Lofoten/Vesterålen
Eitt øki sum best kann
sammetast við Føroyar er
Lofoten/Vesterålen, har
íbúgvaratalið tilsamans er

nakað omanfyri tað í Før-
oyum. Grovt sagt kann
sigast, at talan er um ein
oyggjabólk, sum er í
tveimum pørtum.

Í Vesterålen búgva eini
35.000 fólk. Her hava tey
blaðið “Vesterålen”, sum
kemur út í øllum Vester-
ålen økinum. Upplagið er
umleið 10.000 bløð. Tað
er ein familja, sum rekur
blaðið, og teir, sum standa
fyri tí, eru faðir og sonur,
sum báðir vóru við í Før-
oyum.Men umframt hetta
blaði eru fleiri lokalbløð í
Vesterålen, sum koma út í
einstøkum kommunum í
økinum. Eitt av hesum er
Vesterålen Avis, har upp-
lagið er 2-3.000 bløð.Tað
sigur seg sjálvt, at her eru
fíggjarligu møguleikarnir

Hetta er høvdið á størsta blaðnum í Vesterålen.

Nakrir av lutttakarunum.

Føroyski fyrireikarin Sulamith Finnbjørnsdóttir
Wold úr Lorvík fær tøkk fyri hvussu væl hon dugdi
at skipa ferðina.

Feðgarnir Karl Glad Nordahl t.v. og Karl-Einar
Nordahl, sum reka blaðið “Vesterålen”.

munandi meira avmark-
aðir. Hetta blaðið kemur
bert út 3 ferðir um viku-
na.

Í Lofoten er støðan
tann sama. Her búgva
færri fólk, eini 23.000, og
her eru eisini fleiri bløð.
Hesi hava størri áhuga
fyri fiskivinnu, sum fyrst
og fremst merkir nógv
fyri Lofoten, og tað vóru
eisini umboð fyri hetta
blaði, sum høvdu størstan
áhuga fyri fiskivinnu-
viðurskiftum í Føroyum.

Annars lata norðmenn
illa at fiskivinnuni á Lo-
foten leiðini. Flakavinnan
hevur tað ikki gott,og her
merkja tey í hvussu er
hóttanina úr Kina. Í Ber-
levåg vóru fýra virki. Tey
eru øll stongd nú.

Stríðið stendur eisini
ímillum útróðrarflotan og

trolaraflotan um býtið av
toskatilfeinginum. So tað
er heldur ikki stuttligt at
vera fiskimálaráðharri.
Ludvigsen, liggur sum lús
millum tvær negl í hesum
málinum. Ein yvirskrivt í
Vesterålen tann 22. apríl
sigur, at “Høyre-topp hud-
fletter statsråd Ludvig-
sen”, og her er talan um
hansara egnu partamenn.

Framvegis A-pressa  
Eitt eyðkenni fyri norska
pressu í mun til danska
er, at tað framvegis er ein
stór A-pressa í Noregi.A'ið
- stendur fyri arbeiðara-
flokkin. Eitt dømi um
hetta er Helgeland Arbei-
derblad, sum kemur út í
Mossjøen, sum liggur inni
í landinum mitt ímillum
sjógvin og markið til Svø-
ríki. Blaðið skrivar einki
um fisk, tí hetta økið
liggur millum sjógv og
landbrúk, og her hevur til
allar tíðir verið nógvur
handil.

Upplagið er 10.000 bløð,
og er blaðið tí væl koyr-
andi. Men eins og  í Sosi-
alinum í Føroyum, so sæst
ikki nógv til javnaðar-
politikk í hesum A blað-
num.

Vit vóna, at vitjanin hjá
hesum ferðalagi kann
føra til størri kunnleika
um Føroyar í Noregi.

Hetta var minsti luttak-
arin!

T.v. er Are Andersen frá Helgeland Arbeiderblad og
t.h.Tone Kristiansen frá Saltenposten, sum er lokal-
blað ikki langt frá Bodø.

Almanna- og
heilsurøktara-
felagið nýggjan
formann
Majbritt Mohr er
nýggjur formaður í
Almanna- og
heilsurøktarafelagnum.

Hon avloysir Mamy
Dahl Sørensen, sum
hevur verið formaður
seinastu tvey árini.
Mamy er nú leiðari á
Dagtilhaldinum í Klaks-
vík.

Majbritt Mohr er 30
ára gomul, gift og
eigur 3 børn. Hon varð
útbúgvin almanna- og
heilsuatstøðingur í
Hillerød í 1998.

Í nevndini eru nú:
Majbritt Mohr,
Tórshavn, formaður
Mamy Dahl Sørensen,
Viðareiði
Marita Sivertsen,
Klaksvík
Sunneva Tyril,
Norðragøtu
Eyðna Hansen,
Kaldbak

Eykalimir eru:
Elisabeth Hentze,
Tórshavn
Anna-Britt Eið,
Hvalba

Tíðindaskriv frá
Føroya Prentara-
felag
Føroya Prentarafelag og
Føroya Prentsmiðju-
felag hava á fundi 27.
apríl undirskrivað
nýggjan 2-ára sáttmála,
sum gevur prentarun-
um eina lønarhækking
upp á góð 9%, harav
er eftirlønargjaldið
hækkað við 4,75%, so-
leiðis at eftirlønar-
gjaldið frá 1. mai 2005
kemur upp á 8%. Har-
umframt vórðu gjørd-
ar nakrar smávegis
dagføringar í sáttmála-
num.

Maðurin er
Jákup Olsen

Vit hava nú fingið upp-
spurt, at maðurin á
myndini, ið var víst í
seinasta blaði, er Óli
Jákup Olsen av Argjum,
f. 1903

Frisørsveinur
Sóknast verður eftir sveini
at byrja skjótast til ber. 

Áhugað biðjast ringja 
31 68 08 ella 22 12 40

Tað verður nógv tosað um vistfrøðiliga veiðu. Og
hetta prát er nú eisini komið inn á snellulodd,
sum vanliga eru úr blýggi. Vit vísa til tekstin á hesi
mynd. Tann, sum hevur hug at vita meira, kann
ringja til Torkell á tlf. 503297.

Vistfrøðilig snellulodd



Nr. 317 - 6. mai 2004 Síða 17

um hvalakókarí “Walther
Raw”,sum varð latið norð-
monnum sum krígsendur-
gjald.Tað var bygt í 1937
og fór í vinnu við norsk-
um skjúttum. Hetta kóka-
ríið var tað mest fram-
komna tekniskt, og hevði
verksmiðju, ið framleiddi
úrdráttir úr øllum tí til-
farinum, ið kundi nýtast
av hvali. Skipið var so illa
farið, at tað kostaði Jahre
reiðarínum 9 milj. kr. at
umvæla tað. Tað eydn-
aðist at fáa tað í vinnu á
heystið 1946, og tað kom
at eita “Cosmos 4”. Sam-
stundis stóð eitt nýtt
kókarí í gerð, og tað kom
at eita “Cosmos 3”.

Á heysti 1946 fór Thor-
alf umborð á “Cosmos 4”,
og hann tók upp aftur sítt
gamla starv sum tanga-
formaður. Um summarið
lá “Cosmos 4” í dokk í
Kiel í Týsklandi. Tá var
hann ofta sendur niður
har fyri reiðaríið at hava
eftirlit við, at arbeiðið
varð gjørt til lítar. Stund-
um var familjan við í Kiel
og helt feriu har.

Thoralf var føroyavinur
burtur av eins og børnini

hava følt seg knýtt at Før-
oyum. Í mínum huga-
heimi var hann ein trúgv-
ur vinur. Ein álítandi og
góður familjumaður og
sera humoristiskur. Hon-
um dámdi væl at syngja,
og hann hevði eina vakra
rødd.Tað var okkum altíð
ein fragd at vera saman
við honum, tá tey av og á
komu hendan vegin at
ferðast, ella vit fóru til
Sandefjord,har tey høvdu
eitt sera hugnaligt heim.
Har høvdu vit tað altíð
gott saman.

Thoralf fekk 2 medaljur
sum viðurkenning fyri
sína luttøku í bardaga-
num fyri eitt frælst Noreg.

FFyyllggiibbrrøøvviinnii  lljjóóððaaððuu  ssoo::
Krigsmedaljen.
Vi Håkon Norges Konge
kunngjør, at Vi har gitt
krigsmedaljen til Kvar-
termester Toralf Gjelstad
for fortjenstfuld innsats

i den Kongelige Norske
Marinen under krigen.
Påtegnet i London 19.
maj 1949.

Her er tríggjar undirskrift-
ir. Ein av teimum er Ny-

gårdsvold forsætismála-
ráðharri.

FFoorrttjjeennssttmmeeddaalljjeenn..
KKvvaarrtteerrmmeesstteerr  TThhoorraallff
GGjjeellssttaadd..

HHaarr  ttjjeenneesstteeggjjoorrtt  ii  RRiiggeettss
KKrriiggssmmaakktt  uutteennffoorr  NNoorrggee
ii  SSjjøøffoorrssvvaarreett  --  MMaarriinneenn
ffrraa  1166..  ookkttoobbeerr  11994400  ttiill  88..
mmaajj  11994455
NNoorrggee  ttaakkkkee  DDeegg  ffoorr  DDiinn
iinnnnssaattss  ii  FFrriihheettsskkaammppeenn

OOllaavv  RReexx  FFoorrssvvaarrssjjeeff
TToorree  HHaarrvvee,,  SSjjeeff  ffoorr  SSjjøø--
ffoorrssvvaarreett..

Thoralf doyði 24. septem-
ber 1993, 88 ára gamal.
Mona er í dag 82 ára
gomul,og hon hevur sjálv
latið upplýsingar og mynd-
ir til hesa frásøgn. Tey
fingu tvey børn, og hon

eigur 5 ommubørn og 2
langommubørn.

Vit senda henni eina
heilsan.

Tey fingu børnini Thor
og Anna Elina. Seinni

eru komin 5 barnabørn
og tvey langommu- og

langabbabørn.

Her sæst Thoralf saman við svági sínum Palla, sum var skipari hjá Joensen &
Olsen í eitt mannaminni.

Her eru Mona og
Thoralf í 1988 í sam-
komu hjá eftirkomar-
um hjá teimum, sum

bygdu Rituvík.

Framhald á næstu síðu

Norskir hermenn í bindiklubba í Havn
Í samband við frásøgnina um “Horten”, sum eisini verður lýst
í aðrari grein, endurgeva vit tað, sum Niels Ihlen skrivar um

hetta skipið. Hetta er eisini ein frálík lýsing av søguni hjá
norðmonnum í Føroyum undir krígnum.

I slutten af mai fikk jeg
officiel visit på konsulatet
av en ung norsk marine-
officer, løytnant Chr Kahr,
som meddelte mig, at han
var kommet med en be-
væbnet norsk hvalfanger
“Kos 5” (hvis navn senere
ble forandret til “Hor-
ten”), og at den skulle
delta i vaktholdet rundt
Færøyane og konvoitje-
neste. Jeg gjorde gjenvi-
sitt den næste dag. Løyt-
nant Kahrs lot mannska-

pet ta opstilling på dek-
ket, jeg hilste på dem og
sa jeg var glad over å se
dem, og at konsulatet var
gla over at hjælpe dem,
hvis der var sivile spørgs-
mål eller andre vanskelig-
heter, som de tænkte seg
vi kunne hjælpe dem
med. I juli kom der en
hvalbåt til under kom-
mando av løytnant Wol-
tersvig. Denne fik navnet
“Risør”. Med offiserer var
hver av båtene bemannet

med ca. 40 mann og gas-
tene var staute, flotte kar-
er, som når de hadde land-
lov satte sit preg på bybil-
ledet, og jeg var helt stolt
over å ha dem her oppe.
Offisererne ble faste gjes-
ter i mitt hjem, og vi
hadde mye hygge sam-
men i de to årene, som
kom.Nå mener jeg ikke at
det siste, hverken for offi-
sererne eller meg, var
hovedsaken. De hadde en
meget streng tjeneste

med konvoiering av for-
bindelsesruten mellem
Færøyane og Skotland og
avpatruljering av farvan-
net, og da vesentligt øst
for Færøyane. Både jeg og
mange færøyske hjem
gjorde derfor alt vi kunne
for,at de korte landlovene
kunne bli så hyggelige og
festlige sum muligt for
dem. Engelskmennene
gjorde også sit. De lot alle
norske få adgang til sine
kantiner og holdt engel-

ske offiserer ett ball var
altid offisererne og jeg inn-
budt. Offisererne og jeg
holdt derfor i slutten av
juni et offiserball for å
gjøre gjengæld. Jeg var
hele tiden nesten mot
min vilje blitt drevet inn i
en firesidig selskabelighet,
færøysk-engelsk-dansk-
norsk, som var ganske
overvældende og som tog
meget hårdt på økonomi-
en. Utenriksdepartemen-
tet hjalp selvfølgelig ikkeNiels Ihlen

Framhald av síðu 12

til.
Det færøske folks nasjo-

nale høytidsfest er Olsok.
Festen varer officielt i
halvannet døgn, men er
faktisk for færøyingane
både 16., 17., og 18.mai.
Merkelig nokk er færøy-
ingene det eneste av de
nordiske folk, som helt
siden Olav den Helliges
død på Stiklestad, har
høytideligholdt dagen.

Gestir hjá Kjartan
Mohr
Allerede i juli skulle “Hor-
ten” ha sitt årlige ettersyn
og ble satt på bedding på
skibsverftet i Tórshavn.
Direktøren der, Kjartan
Mohr, tog sig av officerer-
ne på alle måter og etter
hvert ble Mohrs hjem
deres faste opholdssted,
når de var i havn. Da reg-
ningen fra skibvsverftet
forelå hadde ikke sjefen,
løytnant Kahr, penge til å
betale for og kom til kon-
sulatet og forklarte, at han
meget nødig ville be eng-
elskmennene om penger,
da han hadde fått besked
i London om, at han kun
sto under engelskmenne-
ne operativt, men han
skulle klare alt andet selv.
Jeg bestemte mig derfor
til å gå ut til sjefen, kap-
tain Crowther, og be om
regningen,og sa til ham at
vi norske gjestene gjerne
ville greje det økonimiske
selv, og at konsulatet der-
for ville betale. Til min
store overraskelse svarte
han, at han mente dette
var “Bondens hest og bon-
dens havre”, for engelsk-
mennene finansierte jo,
efter hans mening, hele
den norske krigsførsel.
Jeg fortalte ham til hans
store overraskelse, at det-
te slet ikke var tilfelle, at
den norske regering ved
hjelp av den norske han-
delsflåtes indtægter ikke
bare finansierte krigs-
førselen, men også betal-
te renter og avdrag på
utenlandske stats- og
kommunelån fra før kri-
gen. Dette foranlediget, at
konsulatet sendte ut en
redegørelse om disse for-
hold i færøske aviser, og
dette virket nok temme-
ligt overraskende på man-
ge.

Vildi heldur doyggja
enn at fara á skriv-
stovu
Det kom nokkså snart
nye sjefer på begge båte-
ne, på “Risør” løytnant
Botten. Allerede ved sin
offisielle visitt hos meg
klaget han over, at det var
noget galt med hans ben.
Han hadde vanskelig for å
gå. Det ble stadig dårlige-
re, og jeg sendte lege ud
på skibet, og han mente
at spesialistbehandling i

Storbritannien var nød-
vendig, men løytnanten
nektet bestemt å opgi sin
kommando. Han likte seg
godt, og han var redd for
at han ved et længere hos-
pitalsophold muligens
ville bli beordret til annen
tjeneste,kanskje i land,og
kontorarbejde var det
værste han viste. Men han
ble stadig dårligere, og til-
slutt så jeg ingen anden
utvej enn å snakke med
captain Crowther, den
engelske marinesjef, og
han ga ham ordre til øje-
blikkeligt å rejse til Stor-
britannien. Botten kom
etter en måneds behand-
ling tilbake, tilsyneladen-
de meget bedre, men det
var en kortvarig glede.
Etter en måneds tjeneste
eller to, hvor hans eneste
afveksling under landlo-
ven var å ta en bil op til
meg, sitte og prate litt, og
så en bil ombord igjen,
ble han dårligere. Jeg rej-
ste til Storbritannien i
september-oktober, og fik
han pludselig et alvorligt
tilbakefall, ble kjørt på
sykehus og døde fire dage
etter indlæggelsen. Min
vikar, landsretssagfører
Waagstein og Utenriksde-
partementets utsending,
herr Thingvold, arranger-
te begravelsen hvor eng-
elskmændene viste ham
den sidste ære med fuld
militær honnør.

“Horton” bumbaður
Tyske bombefly var, som
jeg har nævnt, på denne
tiden stadig over os, og
den 8. november ble
“Horton” angebet. De kas-
tet bomber og skjøt med
maskingevær. “Horten” lå
like utenfor kajen og der-
es maskingeværer svarte
det de orket. En av mas-
kingeværskytterne Knut
Øre Andersen og en til
ble truffet og sendt i land
opå hospitalet. Jeg kjørte
straks derut og den først-
nævnte døde like etter
jeg kom dit, mens den
anden, Reidar Horn, ble
operert og klarte sig godt,
selvom han ikke ble tje-
nestdygtig på flere måne-
der. Like etter besøket på
hospitalet tog jeg en af de
norske motorbåtene og
reiste ut til “Horten” for å
fortelle dem hva som var
hent med deres to kame-
rater. Det ble stor sorg og
Øre Andersen ble begra-
vet med stort opbud fra
den engelske marine og
med fuld militær honnør.
Desverre var “Horten” i
tjeneste så kameraterne
fikk ikke anledning til å
delta, men da de kom til-
bake marsjerte hele mann-
skapet med det norske
flagg i spidsen ut på kir-
kegården og tok det sid-
ste farvel.

Tyskerne var imidlertid
iherdige på den tiden.
Allerede 9 dager etter ble
“Horten” igjen angrebet
og bombene falt rundt
skipet uten å treffe, men
de mistet en mann, Arne
Struk, over bord. Da de
kom og meddelte dett fik
jeg anledning til å være
med engelsk M.T.B. ut for
å lete etter ham, men den
sterke strømmen gjorde
at vi ikke kunne finde
ham. Nok så merkelig var
det å se all den fisken,
som bombene hadde svi-
meslått, og som lå og fløt
på havflaten. Det var
mange tonn som nok ville
være en kjærkommen
gave, men desværre var
det ingen båter i nærhe-
ten som kunne samle den
op.

Norskur 
kirkjugarður
Da jeg nå syntes det gik
temmelig varmt for seg
og tænkte, at vi kanske
ville få flere døde, hen-
vendte jeg meg til kirke-
vergen í Tórshavn og ba
om å få lov til å kjøpe
tyve gravplasser ved sid-
en af de to norske, som
allerede lå begravet på
kirkegården, slik at even-
tuelle flere norske døde
kunne ligge ved siden af
hinanden i stedet for å bli
spredt rundt på kirkegår-
den. Dette ble gjort, men
heldigvis ble det ikke
bruk for alle, det ligger ni
norske menn, kvinner og
barn derute. Det var rør-
ende å se hvordan den
færøske befolkning hver
gang det var en norsk
begravelse, deltok både
med blomster og i begra-
velsesfølget. Det var en af
de ting, vi aldri vil glem-
me dem for. “Den norske
kirkegården” i Tórshavn

blir vedlikeholdt av gene-
ralkonsulatet og hyggelig
er det å se hver jul og 17.
mai, at kjente og ukjente
færøyinger til stadighet
legger blomster og gran-
bar på gravene til disse
norske krigsdøde.At disse
gravene blir så vakkert
vedlikeholdt og holdt så
højt i ære kan kanske
være en liten trøst for
deres nærmeste etterlatte
hjemme i Norge.

Tá leitað varð eftir
minum sum ikki
vóru til
Da “Horten” blev angre-
bet for annen gang, mens
den lå klint op under fjell-
siden på Nólsoy ga sjefen,
løytnant Andersen, ordre
til - så håpløst det enn
ville være å få treff - å av-
fyre fire tons kanonen
mot flyet, da det kom inn
i sit andet angreb. Kulen
må ha gått like forbi, for
de så at flyet kastet på sig.
Kulen fortsatte og falt
med et stort plask om-
trent 400 meter utenfor
den lille bygden Skopun i
den meget trafikerte Sko-

punfjorden.Alle skip som
kom  nord eller vest fra til
Tórshavn passerte den.
Innbyggerne i Skopun,
som jo ikke viste hva fore-
gik, rapporterte at de
hadde hørt fly og sett en
stor vannsøyle reise sig.
Da marinestasjonen i
Tórshavn fik denne mel-
dingen tenkte offisererne
der heller ikke på angre-
bet på “Horten” og trod-
de, at det var kastet miner
i fjorden derute. Mine-
sveipere ble rekvirert fra
Scapa Flow. De sveipet
derude i flere dager, selv-
følgelig uten resultat, inn-
til de endelig fandt ut hva
“minen” var.

Jeg skal ikke trette med
å fortelle i detalj om den
nok så ensformige tjenes-
te som båtene hadde, det
var stadig konvoiering og
patruljering, men med
landlov for en dag eller to
en gang imellem, og da
hadde vi det mange
gange svært morsomt og
hyggeligt.

Í bindiklubba
Der var to syklubber i

Tórshavn. Disse slo sig
sammen en aften og invi-
terte offisererne og noen
andre til dansemoro, og
det ble riktig en festaften
som resulterte i en gan-
ske morsom episode. En
av damene sa i en tale, at
vi selvfølgelig også var
velkommen i de alminde-
lige symøtene hver tors-
dag, men da måtte vi ha
handarbejde med. Spøke-
fuglen, joviale førstema-
skinist på “Horten” løyt-
nant Lauritsen, møtte da
første torsdag med hånd-
veske, tog straks sit strik-
ketøj op og begyndte
øyeblikkelig med: “Har
dere hørt” og “Har dere
hørt” og kom med de
mest fantastiske historier
om hva som var foregått i
byen, alt mens han strik-
ket i vei. Damene mottok
ham med stor jubel, og
jubelen ble ikke mindre,
da han lidt senere trakter-
te dem med en drink som
takk for sidst. Men en
modig mand må man ind-
rømme at han var.

Hetta er norski parturin av kirkjugarðinum í Havn.Niels Ihlen bílegði 20 gravpláss.Tíbetur varð ikki brúk
fyri teimum øllum. Men sjálvur varð hann gravlagdur her, tá hann doyði í 1966. Hansara grøv er longst
t.v.

Hetta eru gravirnar hjá teimum báðum, sum eru umrøddir í frásøgnini hjá
Niels Ihlen.

Bege Line System 
with approx. 3000 hooks

Had very little use. Just as new.

£5,000 ono.

For more information contact

Robert Leask
4 Norstane
Lerwick
Shetland
ZE1 OQG

Telephone 01595694512

Or email us at norstane@btinternet.com

Áhugað kunnuringja 21 60 79

Vit hava aðra staðni í blað-
num tíðindaskriv frá fiski-
málaráðnum í samband
við  spurningin um banka-
loyvi til nøkur línuskip.

Uttan at taka støðu til
júst hetta málið, so hoyr-
ast nýggir tónar frá eini
almennari umsiting.Talan
er nevniliga um eina
kvalifiseraða løgfrøðisliga
viðgerð, har fyrst verður
spurt um, hvat lógin sigur
og síðan verður ein niður-
støða  gjørd, sum í hesum
førinum gevur borgarum
viðhald. Vit hava ótaldar
ferðir víst á, at høvuðs-
reglan hevur annars verið
tann, at fyrst verður spurt
um, hvør “politiski viljin”
er, og síðan verður restin
lagað eftir tí.

Vit kunnu tí bert fegn-
ast um,at tað endiliga vísir
seg at tað úrslit eru við at
spyrjast burtur úr stríð-
num fyri at gera Føroyar
til eitt rættarsamfelag.

Fer nýggja leiðslan i
fiskimálaráðnum at halda
áfram á hesi leið, so hevur
hon í hvussu er nátt ein-
um úrsliti, ið er týdning-
armiklari enn flest onnur
avrik.

Eingin bati við
fjømiðlunum
Tíverri tykist tað soleiðis,
at politiska skipanin eins
og fjølmiðlarnir als ikki
fylgja við í hesi gongdini.
Tað er júst hetta málið
eitt prógv fyri.

Tað byrjar við tíðindum

í fjølmiðlunum um, at
Torbjørn Jacobsen reisir
málið á ein slíkan hátt, at
tað verður róð upp undir,
at her kann ikki alt rugga
rætt. og her ber enn eina-
ferð til at staðfesta “etikk-

in” hjá føroysku fjølmiðl-
unum.

Tjóðveldisf lokkur in
hevur greitt lagt eina
strategi, har tað snýr seg
um at nýta eitt og hvørt
høvi at koma fram at í

fjølmiðlunum. Hetta prógv-
ar bert teirra dugnasemi 
á tí økinum, og at skúla-
pengarnir hjá Høgna Hoy-
dal á RUC vórðu sera væl
givnir út.

Hetta eydnast eisini
stórt sæð hvørja einastu
ferð uttan mun til, um
talan er um verulig tíð-
indini ella ikki, men tað
var tað ikki í hesum føri-
num samb. umrødda tíð-
indaskrivi, sum ikki er
mótsagt.

Her skal bert verða víst
til samandráttin av hesum
tíðindum, sum er tikin frá
heimasíðuni hjá útvarpi-
num.

Tað einasta ítøkiliga í tíð-
indunum er, at Torbjørn
Jacobsen “undrast”, og at
hann ikki “dugur at skilja”
avgerðina hjá landsstýris-
manninum. Tað einasta
“faktuella” í málinun er, at
Føroya Banki er ein part-
ur av øllum Føroyaøki-
num, tá fiskidagar verða
lutaðir. Hetta er beinleiðis
skeivt. Ein og hvør veit, at
Føroya Banki er eitt øki
fyri seg, har fiskidagarnir
ikki eru partur av almennu
lóggávuni.

Annars verður sagt, at
30 onnur skip hava krav
uppá sama rætt sum hesi
bæði skipini. Ein pástand-
ur sum grund er fyri at
halda er tikin úr leysum
lofti. Við royndunum av
kelduni skuldu allar grund-
ir verið fyri at eftirkanna
henda pástand, men tað

verður ikki gjørt.
Tað avgerandi er,at enda-

málið við hesum tíðind-
um er at fáa givið lurt-
arum og lesarum ta fatan,
at tað ruggar ikki rætt við
landsstýrismanninum, og
at tað er sama skil hjá
honum sum hjá hansara
undanmonnum, meðan
verunleikin er beint tann
øvugti!

Ein kann tí spyrja,hvussu
tað kann bera til, at ein-
stakur tingmaður kann
fáa sína “undran” í út-
varpið, og annars eisini í
hinar miðlarnar sum tíð-
indi, áðrenn tað í heila
tikið verður staðfest, um
grundarlag er fyri undr-
anini ella ikki.Tað er uttan
iva aðrir tingmenn sum
við góðari grund undrast
yvir bæði eitt og annað
uttan at hetta hevur tíð-
indaáhuga!

Kanna ikki sann-
leikavirðið við
stuðuli frá umboðs-
manninum.
Hetta reisir aftur spurn-
ingin, um  útvarpið virkar
sum ein privat tíðinda-
stova fyri einstakar løg-
tingsmenn við ávísum
politiskum liti.

Fyrst er at siga, at hesin
tíðindaflutningur er full-
komiliga í samsvar við
almennu fráboðanini hjá
Jógvan Jespersen um, at
politisk tíðindini verða
borin uttan at sannleiks-
virðið á teimum verður

eftirkannað. Ein kann illa
siga Torbjørn Jacobsen
ringan fyri, at hann ger
sær dælt av hesum.

Men hetta kann ikki
vera nakar serligur trygg-
leiki hjá øðrum, ið halda
at tey hava eitt lógarásett
krav uppá, at tíðindini er
so álítandi, sum tey nú
einaferð kunnu vera.

Vit borgarar áttu ikki at
funnið okkum í hesum,
men her gerst einki. Við
nýggju ónýtiligu stýris-
skipanarlógini varð út-
varpsnevndin, sum kundi
hava ein møguleika at
gera vart við seg, avtikin.

At kæra til útvarpsstjór-
an er nyttuleyst. Sambært
honum verða eingi mis-
tøk gjørd í tíðindaflutn-
inginum. Tí kann eina
kæra hjá t.d. løgtingmanni
bert gera hann verri fyri
hvat tíðindaflutningi við-
víkjandi hansara egnu
“undran” um tað sum
hendir, viðvíkir.

Og at kæra til løgtings-
ins umboðsmann kann
eisini bert gera eins egnu
støðu verri. Hann hevur
eisini beinleiðis góðtikið
frásøgnina hjá útvarps-
stjóranum um, at tað er
ikki neyðugt at eftirkanna
sannleiksvirði í slíkum
tíðindum sum hesum.

So tá vit tosa um pol-
itiskt stýrdar fjølmiðlar
aðra staðni, kundu vit
kanska farið at hugt eftir
okkum sjálvum. Men tað
verður heldur ikki gjørt!

Soleiðis virkar ein politisk tíðindastova hjá einum
flokki. Bert tað at ein tingmaður “undrast” og “ikki
skilir” okkurt er nóg mikið til, at hetta kann gerast
tíðindini, uttan mun til, um tað er nakað grundar-
lag fyri hesi undran ella ikki. Og hetta verður slúkt
og endurgivið av tí almenna tíðindastovninum Út-
varp Føroya, hóast minst ein “faktuellur feilur” er í
tíðndunum, og tað er grund fyri at eftirkanna, um
tað eru fleiri. Men hetta er í samsvar við almenna
tíðindapolitikkin hjá Jógvan Jespersen um at sann-
leiksvirði á politiskum tíðindum ikki skulu eftir-
kannast. Her gongur eisini sjón fyri søgn. Hetta er
ein mannagongd, sum beinleiðis verður stuðlað av
løgtingsins umboðsmanni.

Føroyska flaggdagin, 25.
apríl, vóru minus 5,2 stig
og lot av vestri her hjá
okkum. Her hevur verið
lítið at skriva um; størru
rækjutrolararnir fáa nógva
rækju, men støddin á
henni kundi verið betri.
Virkini taka ímóti øllum,
so tað gongur, og sum eg
skilji, komu teir upp ímóti
70 tonsum av rávøru um
døgnið, og tað eru teir
væl nøgdir við.

Smábátarnir eru byrjað-
ir at avreiða rognkelsi til
Sisimiut Food, og fiski-
skapurin er í ordan, sum
eg skilji á teimum. Teir
koyra rognini í plast-
tunnur við spenniloki á, tí
tað er lættari hjá teimum
at hava við at gera. Prís-
urin á rognunum er 20 kr.
fyri kg.

Ein einsamallur maður í
jollu kom sleipandi við
tveimum ísbjarnum, sum
hann hevði skotið út fyri
Sisimiut. Í vikuni, sum fór,
vóru nakrir, sum høvdu
skotið ein náhval inni í
Amertloqfjørðinum, sum
liggur sunnan fyri Sisi-
miut. Náhvalurin hevði
eina tonn, ið máldi 2,2 m.

Sjálvur havi eg sæð

tríggjar náhvalir, og tann
fyrsta sá eg inni í Amert-
loqfjørinum við mínum
báti. Vit vóru tríggir um-
borð, og tað var blika-
logn. Hann var tvær ferðir
uppi, men teir vóru ov
seinir at skjóta, so vit
løgdu stilt í um ein hálvan
tíma uttan at síggja nakað
til hann aftur. Vit vóru á
veg inn at fiska tosk, og tá
vit høvdu siglt ígjøgnum
streymin við bygdina Sar-
fanguak, møttu vit einum
báti, sum var á veg til
Sisimiut. Eg rópti so á
hann og fortaldi honum,
hvar vit høvdu sæð ná-
hvalin. Teir takkaðu fyri
upplýsingina, men tað var
farið at skýma, og teir
stungu ov djúpt, so teir
sluppu ikki út ígjøgnum
sundið fyrr enn morgunin
eftir. Annan dagin eftir
komu teir inn aftur at
fiska, og tá høvdu teir
fingið hvalin. Hann hevði
eina brotna tonn, sum var
um 16-18 cm tjúkk og var
umleið 20-25 cm long.
Hvalurin var heilt vist ein,
sum var á veg til okkurt
ellisheim, tí tenninar í
kúluni vóru næstan slitn-
ar heilt niður.

Tann næsta náhvalin sá
eg í Iterleqfjørðinum.Tað
var eisini blikalogn tá, og
vit sóu hann tvær ferðir,
men mjørki var, so har
gjørdist einki. Tann triðja
náhvalin sóu vit við eina
niðurlagda bygd, sum eit-
ur Saqartlit. Tað vísti seg,
at hann var blivin jagstr-
aður allan dagin, meðan
vit vóru í Sarfanguaq og
avreiddu. Hesin hvalurin
var “besnissaður”; tað var
byrjað at skýma, tá eg sá
hann fyrstu ferð, og hann
svam tætt inni undir
landi, so hann var ringur
at síggja. Makkarin stóð
klárur at skjóta, men tí-
verri sá hann ongantíð
hvalin. Tá vit so komu til
hinar bátarnar, fortaldu
teir, at teir høvdu jagstrað
hann allan dagin, men á
sama hátt sum eg høvdu
teir sæð hann kloss í
klettin - og bara skallan
undan. Men teir høvdu
sæð eina tonn, sum hann
hevði, og hon var um 2 m
long.

Tann 26. apríl vóru
minus 5,1 stig og eitt lot
av norðri.“Lómur”landar í
Illulissat, og hetta er
annar túrur, teir landa har

uppi. Fyrra túrin høvdu
teir um 100 tons, og nú
høvdu teir um 80 tons.
Teir roknaðu við at fara út
aftur um kvøldið.

28. apríl var stilli og +
3,6 stig. “Natarnaq” kom
inn at landa. Teir byrjaðu
túr tann 28. mars í Eyst-
urgrønlandi og endaðu so
vestanfyri; teir hava gott
480 tons inni og roknaðu
við at byrja nýggjan túr
dagin eftir.

“Sermisut” er í Manit-
sok og landar.“Akamalik”,
“Kiliutaq”og “Markus”eru
í Nuuk og landa. “Polar
Nanok” hevur eisini lagt

gott 430 tons upp í Nuuk.
“Nanok Trawl” kom eisini
inn hendan dagin við sjúk-
um manni. “Sattuaq I”
legði 28 tons av livandi
krabba upp her; teir royna
niðri við Fiskanes-leiðina.

Tann 29. apríl vóru
+ 1,8 stig og stilli. “Polar
Nagtoralik” kom inn við
sjúkum manni. “Sattuaq
II” er á veg til Nangtoralik
at landa; teir hava 45 tons
inni av livandi krabba.Teir
byrjaðu túr tann 22. apríl,
men máttu gevast at draga,
tí tað bleiv ov nógv rull,
og tað er ikki gott fyri
krabbarnar í tangunum.

Annars hevur verið av
besta veðri hjá teimum,
og teir hava drigið 3.899
teinar, sum gevur 11,5 kg
uppá teinin. Hetta er tað
mesta av livandi krabba,
sum eg havi hoyrt um,
sum er landað til eina
verksmiðju her yviri.Ann-
ars kemur eitt sindur av
krabba upp til verksmiðj-
una, og tað eru teir smáu
bátarnir, sum royna inni í
firðunum, sum landa.

1. mai var + 1,5 stig og
stilli.Tað eru gingin 25 ár,
síðani vit fingu heima-
stýri, so um eg livi og havi
heilsuna, so ganga líka
nógv ár, til vit fáa sjálv-
stýri. Eg rokni ikki við, at
eg upplivi tað, men kan-
ska míni abbabørn koma í
ta støðu,at tey skulu bróta
upp um armar. “Polar
Timmjarmiut” kom inn
higar at taka pakning og
salt, teir skulu til Nuuk at
landa, tí alt er fult her.Teir
hava fiskað í 14 dagar og
hava gott 420 tons.“Polar
Nanok” kom eisini inn
eftir einum troli, sum lá
her. Báðir trolararnir fóru
avstað aftur, so skjótt teir
vóru lidnir.

Menn eru í ferð við at fletta eina ísbjørn.

Nýggir tónar í fiskimálaráðnum

Meiri sjónlig
Tað vísti seg at vera stór-
ur áhugi fyri einum før-
oyskum landabási, hóast
framsýningin FISH 2004
var ein lítil, lokal fram-
sýning. At framsýningin
var lítil nívdi tó ikki
Menningarstovuna, tí
væntast kann ikki, at
framsýningar í Russlandi
eru á sama støði, sum vit
kenna tær um okkara
leiðir. Heldur var hetta
mett sum ein fyrimunur,
tí føroyingar á tann hátt
vóru meiri sjónligir mill-
um russar, enn um vit
vóru ein av fleiri út-
lendskum fyritøkum.

Heilar 13 fyritøkur og
3 kommunur luttóku á
landabásinum, har tær
móti gjaldi nutu gott av
tulkahjálp, russiskum fald-
ara, skipaðum fundum
og øðrum tænastum.

Skipaður
fundarbásur
Føroyski landabásinum
varð skipaður sum fund-
arbásur,har avtalur fram-
manundan vóru gjørdar
við russiskar fyritøkur,
herundir reiðarí og fisk-
akeyparar. Fleiri fundar-
avtalur fingust í lag og
gjørdi hetta, at fyritøkur-
nar fingu eitt innlit í,
hvussu russiski markn-
aðurin virkar, hvat russ-
iskir kundar vilja hava,
og á hvønn hátt ein ger
business í Russlandi.

Vit funnu eisini út av,
at alt ikki altíð er so-
leiðis, sum tað sær út til
at vera. Hóast avtalur
vóru gjørdar við meiri
enn 10 reiðarí um at
koma at hitta føroyingar
í Moskva á hesi fram-
sýning, so var úrslitið, at
einans 3 reiðarí møttu
upp til fundirnar.Tíbetur
fingust 2 aðrar avtalur
harafturat í lag.

4 føroyskir fiskaseljar-
ar vóru við á básinum.
Teir høvdu eisini nakrar
fastar avtalur, men lætt-
ari gekk hjá teimum at
fáa aðrar avtalur í lag.
Fleiri russiskir fiskakeyp-
arar vístu áhuga fyri før-
oyska básinum,og komu
einans á framsýningina
at hitta føroyingar.

Atlantsflog fyrstu
ferð í Moskva
Tað var ikki einans flestu
av føroyingunum á fram-
sýningini, ið vóru fyrstu
ferð í Moskva. Flogfelag
Føroya avgjørdi at skipa
fyri beinleiðis ferð við
Atlantsflogi, og við á
ferðini vóru sostatt eis-
ini virkir og einstakling-
ar, sum ikki luttóku á
føroyska landabásinum.
Meginparturin av hesum
vóru kundar hjá Skipa-
felagnum Føroyar, sum
hevur flest føroysku
vinnusambond í Russ-
landi.

Skipafelagið hevði lagt
nógv fyri at fáa beinleiðis
flogfar yvir, soleiðis at
føroyingar kundu upp-
liva russiska høvuðs-
staðin. Høvuðsagenturin
skipaði saman við Flog-
felagnum fyri fleiri út-
ferðum og myndatøkum
til kundar sínar.

Sjálvsagt var tað huga-
ligt, at so nógvir føroy-
ingar vóru í Moskva sam-
stundis. Góður møgu-
leiki var fyri netverki, og
dúgliga varð netverkað.
Men hetta førdi við sær,
at stórur trongsul var
inni á føroyska básinum
av fólki, sum ikki luttóku
á básinum, og básum-
boðini høvdu úr at gera
við at syrgja fyri, at  tey
nógvu fólkini ikki órógv-
aðu fundirnar hjá rind-
andi luttakarunum.

Ein avtala er ikki
altíð ein avtala
Eins og fyrr nevnt, so
eydnaðist ikki til fulnar
at fáa so nógvar avtalur í
lag, sum ætlað. Tað vísti
seg tíverri, at tað ikki er
so lætt at fáa fastar av-
talur við russar. Tú ert
ongantíð vísur í, at við-
komandi møtir upp til
fundin. Í hvussu so er, er
neyðugt at hava eitt fast
tíðspunkt, eitt fast stað
og eina fartelefon, ein
kann ringja til.

Í Russlandi er neyðugt
at vera sera tolin, tað lær-
du vit longu, tá vit komu
til landið og skuldu bíða
nærum 2 timar at koma
ígjøgnum passeftirlitið.
Avtalurnar vóru við-
hvørt upp í tímar seink-

aðar. Tá ein heilt hevði
mist mótið, so vísti tað
seg allíkavæl, at viðkom-
andi møtti upp til end-
an. Ein orsøk til hetta er,
at í einum stórbýi sum
Moskva, tekur tað langa
tíð at koma aftur og
fram.

Ikki er nógv at gera
við tað. Vit vóru gestir 
í einum fremmandum
landi, og tað kundi gera
tað sama, hvat vit søgdu
og gjørdu. Sjálvsagt góð-
tóku vit pent lokalu um-
støðurnar, hóast hetta
kundi virka frustrerandi
við hvørt.

Gullgravarar
Áðrenn vit fóru, kundu
vit ikki heilt lata vera við
at samanlíkna stóra før-
oyska fylgi við gullgrav-
ararnar á sinni. Gull-
gravararnir væntaðu sær
nógv, vóru kanska lítið
fyrireikaðir, og fingu
lítið og onki burturúr.

Nógv burturúr
Menningarstovan er nøgd
við úrslitið av luttøkuni
á FISH 2004. Vit hava
veruliga fingið eina fatan
av, hvussu russiski mark-
naðurin hongur saman,
og hvat russar leggja
dent á í vinnuviðurskift-
um. Serliga fyri fiskaselj-
arnar var ferðin væl-
eydnað. Teir fingu til
fulnar eina føling við
marknaðinum og fingu
fyrstu sambondini í lag.
Teir eru nú í ferð við at
røkja hesi sambond, ið
vónandi enda við sølu.

Luttakandi fyri-
tøkur á føroyska
landabásinum:
Fuglafjarðar Kommuna
Vónin
Bergfrost
Skipafelagið Føroyar
Farpack
PM-Group
Tórshavnar Skipasmiðja
Tórshavnar Havn
Vest-Pack
Poul Hansen
Tvøroyrar Havn
NAFF/Faroe Islands
Business News
Landshandilin
PRG-Export
Farex
Faroe Seafood

RUSSLAND - ein heilt onnur verð
Eftir áheitan frá vinnuni gjørdi Menningarstovan av at standa
fyri einum landabási á eini lokalari fiskivinnuframsýning FISH
2004 21.-24. apríl í Moskva. Hetta var ein góður møguleiki hjá
føroyingum at koma at kenna tann russiska marknaðin: Hvat
ynskir tann russiski kundin, bæði tá tað snýr seg um sjómat og
um tænastuveitingar til russiska flotan, sum veiðir á
havleiðunum rundan um Føroyar.

Søguligt skjal
Vit fingu um dagarnar hetta skjal sendandi frá Honnu Lisberg, sum
í nógv ár hevur verið virkin í okkara fakfelagsrørslu. Hetta er eitt
bræv, sum er skrivað av Mourentius við Stein í samband við stovn-
anina av Føroya Arbeiðarafelag í 1925. Um Mourentius kann stutt
sigast, at hann var annar av teimum báðum tingmonnunum, sum
fyrstu ferð vórðu valdir á ting fyri javnaðarflokkin í 1928.  Hin var
Petur Mohr Dam. Greitt er at Mourentius brennir fyri sakini og av
brævinum sæst eisini, at upprunaliga var ætlanin, at fiskimenn
skuldu gerast limir í FA, men tað hendi so ikki.

Tórshavn, hin
18.desember 1925.

Starvsbrøður og
stríðsfelagar,
Heilir og sælir allir tit
umboðsmenn fyri teim
arbeiðsmannafeløgum og
Føroya fiskimannafeløg-
unum sum har samlast á
fund til at samrøðast um
og starvast fyri tí stóra
endamáli at samla allar
landsins verkamenn bæði
á sjógvi og landi, á bygd
og bý í eitt tryggari sam-
felagslív enn tað higartil
hevur verið.

Eg vóni og ynski at
hetta stóra tiltak, ið her er
byrjað, vil sláa og festa
djúpar røtur og bera góð-
an ávøxtur til sigur og
heiður fyri tað stóra før-
oyska arbeiðsmannaliðið.

Enn tróta arbeiðsmanna-
feløg í fleiri stórum bygd-
um og er tað eisini áhuga-

vert at strevast fyri at fáa
fleiri arbeiðsmannafeløg
stovnaði.

Aldri kemur gongd á
framburðin hjá tí arbeið-
andi fólki í Føroyum fyri
enn vit allir samlast og
semjast um málini og
sjálvir lið um lið ber øx-
ina framm til høgg, tí tá
vera vit landsins trygga
og bergfasta .., sum aldri,
aldri verur niðurbrotið.

Allan mín hug, allan
mín ans fyri hesum ný-
byrjandi starvi, tá eydnast
tað at fáa øll feløgini at
ganga saman, so er tann
dagur skjótt í hondum, tá
ið vit sjálvir skipa fyri
fólksins framburði, bæði á
sjógv og landi.

Við sosialistiskari
kvøðu og heilsu

M.S.Viðstein

Maurentius Sofus Við-
stein var føddur í 1892.
Hann var valdur inn á
ting fyri javnaðarflokk-
in í 1928. Hann var
tingmaður í 8 ár, sein-
astu tvey árini uttan-
flokka. Hann byrjaði
sum nógvir við at vera
fiskimaður, men lívs-
starvið hjá honum var
at vera prentari. Hann
hevur skrivað nógv,
men í hesum sambandi-
num hevur tað áhuga,
at hann var fyrsti for-
maður í Føroya Arbeið-
arafelag, 1925-31.

Brævið, sum Mourentius við Stein skrivaði í samband við stovnanina av
Føroya Arbeiðarafelag í 1925.



Síða 22 Nr. 317 - 6. mai 2004Síða 22

st
ep

ha
ns

so
ns

 h
ús

P/F Tórshavnar Skipasmiðja
Tlf. +298 31 11 55
Fax +298 31 11 25
e-mail: info@faroeyard.fo

P/F Skipasmiðjan á Skála
Tlf. +298 44 11 55
Fax +298 31 44 25
e-mail: skala@faroeyard.fo

Vestmanna Skipasmiðja
Tlf. +298 42 40 10
Fax +298 42 40 05

Runavíkar Mekaniski Verkstaður
Tlf. +298 44 70 36
Fax +298 44 78 34 www.faroeyard.fo

Við okkurt um 25.000 ymiskum vørum á
hyllunum, stendur landsins størsta goymsla
av eykalutum til taks hjá føroyska flotanum.
Aftanfyri stendur eitt samtak av trimum
føroyskum skipasmiðjum og einum mekaniskum
verkstaði, ið hevur meir enn seksti ára royndir
innan veitingar til skipaflotan – alt frá smærri
umvælingum og viðlíkahaldi til um- og nýbygging
av skipum.

Góðkendir tænastuveitarar av:
Wärtsilä
Deutz-MWM
Scania & Valmet
Callesen
Ulstein Brattvaag
ABB-Turbochargers
Desmi pumpum

Í mars mánaða gav Fiski-
málaráðið línuskipunum
m/s Ågot og m/s Váða-
steini fiskiloyvi til botn-
fiskaveiðu á Føroya Banka.

Ivi varð sáddur um av-
gerðina, tí skipini í fleiri
ár ikki hava fingið út-
skrivað fiskiloyvi á banka-
num. Landsstýrismaðurin
í fiskivinnumálum, Bjørn
Kalsø, bað tí Fiskivinnu-
stovuna um at greina
grundgevingarnar fyri, at
skipunum varð noktað
bankaloyvi frá 1998 og
frameftir.

Fiskivinnustovan hevur
gingið øll viðkomandi
skjøl ígjøgnum.

Staðfestast kann, at m/s
Ågot og m/s Váðasteinur í
1995 søgdu íslandsloyvi
og loyvi at fiska í Barents-
havinum frá sær, tá tey
ístaðin fingu loyvi til garna-
veiðu eftir svartkalva.
Bæði í 1996 og 1997
høvdu skipini loyvi at
fiska á Føroya Banka. Í
november 1997 sýtir lands-
stýrið (Fiskivinnudeildin)
at útskriva bankaloyvi.
Grundgevingarnar benda
á, at hetta verður gjørt í
teirri trúgv, at bankaloyv-
ið var eitt av serloyvun-
um, ið skipini hava latið

frá sær í 1995. Hava aðrar
grundir verið fyri at nokta
skipunum fiskiloyvi á
Føroya Banka, eru hesar
ikki skjalfestar í málun-
um.

Tá Fiskivinnustovan í
mars mánað í ár viðger
umsókn dagfesta 6. febru-
ar 2004, har reiðaríið hjá
m/s Ågot søkir um fiski-
loyvi á Føroya Banka,
verður staðfest, at línu-
skipini m/s Ågot og m/s
Váðasteinur, sum í 1995
fingu loyvi at veiða svart-
kalva við gørnum, ikki
hava givið frá sær rættin
at fiska á Føroya Banka.
Landsstýrið hevur heldur
ikki kravt reiðaríini eftir
øðrum loyvum enn undir
Íslandi og í Barentshavi-
num.

Bjørn Kalsø, landsstýris-
maður í fiskivinnumálum,
sigur:“Eg taki frágreiðing-
ina hjá Fiskivinnustovuni
til eftirtektar og vóni, at
hetta málið nú er lýst til
fulnar. Tað er óheppið, at
fiskivinnumyndugleikar-
nir koma til skiftandi
niðurstøður í sama máli,
men tíverri koma mistøk
fyri av og á.Tað avgerandi
í hesum málinum er, at
mistakið verður rættað, tá

komið verður eftir tí”.
Sum upplýst, fer lands-

stýrismaðurin at heita á
Fiskirannsóknarstovuna
og fiskidaganevndina um
at koma við tilmælum um
fiskiskapin á Føroya Banka.
Tilmælini verða tikin við í
lógaruppskotið um fiski-
dagar fyri komandi fiskiár.

Tíðindaskriv frá Fiskimálaráðnum

Til minnis um 
Robert Tómasson

Tann 17. mars andaðist
Robert Tómasson, búsit-
andi í Keflavík í Íslandi.

Robert var sonur Tum-
mas Jacobsen, í Grønu-
skriðu, á Skipanesi og
Mathildu, sum var ættað
úr Søldafirði.

Tummas var fyrst giftur
við Elsebeth Mariu, sum
var ættað úr Mikladali, og
við henni fekk hann 5
børn. Tá Elsebeth Maria
doyði, giftist hann upp-
aftur við Mathildu, og tey
fingu 6 børn saman, fyrst
eina dóttir og síðan 5
synir. Ein av teimum var
Robert.

Her kann verða skoytt
upp í, at Robert var pápa-
beiggi Sofus Jakobsen,
sum doyði um ársskiftið,
og sum var umrøddur her
í blaðnum.

Sum aðrir ungir dreing-
ir fór Robert til skips
blaðungur. Í 1939 fór
hann við “Fugloy”hjá Jóan
Jakku av Viðareiði. Tað er
so heppið, at avrokningin
fyri hendan túrin er
goymd, og endurprenta
vit hana her, og her sæst
væl, hvussu smátt tað
hevur verið hjá okkara
fiskimonnum og teirra
heimum tá í tíðini. Prís-
urin var upp til 30 oyru
pr. kg. saltfisk, og fyri
fiskin var avrokningin
góð 7 oyru pr. stk. Við
1408 fiskum var avrokn-
ingin kr. 100,81.Teir tóku
eisini livur,men synd er at
siga, at hetta gav nógv,

nevniliga kr. 9,48 í part.
Robert hevði fingið sær
kr. 25 út í kontantum. Hjá
reiðarínum hevði hann
keypt sær útgerð fyri kr.
46,40. M.a. eina troyggju
fyri kr. 12, buksur fyri kr.
11,50, og so ein pakka av
Lakerol fyri 50 oyru! Ein
lítil ímynd av hvat hetta
vildi svarað til í dag fæst
við at falda hesi tøl við
100-200.Við øðrum rokn-
ingum stóð Robert at
skylda kr. 10, tá avroknað
varð.Hetta var í hvussu er
ikki so heilt lítið, tá kan-
ska einki var framman-
undan.

Til sammetingar við
støðuna aftan á kríggið
kann verða nevnt, at í
1947 var Robert við “Bjørn
Olafsson”, men tá vóru
heilt onnur tøl. Saltfiska-
prísurin var tá upp til kr.
1,75 pr.kg, og meðan inn-
tøkan í 1939 var 7 oyru
pr. fisk, var hon nú í 1947
kr. 1,71. So nógv hevði
kríggið broytt uppá hesar
umstøður.

Annars sigldi Robert
ikki undir krígnum. Pápi
hansara hevði smiðju og
handalagið var gott, sum
hjá nógvum í ættini.Undir
krígnum var nóg mikið at
gera orsakað av bretsku
hersetingini, og øllum tí
arbeiði, sum stóðst av
henni.

Sum sagt fór Robert til
skips aftan á kríggið.
Umframt at sigla við
“Bjørn Ólafsson”var hann
eisini við “Iris”, “Marité”,
“Keflavík”, “Energy” og
“Sølvasker”.

Men at sigla við slupp
gav ongar pengar.Víst var
inntøkan hægri nú enn
áðrenn kríggið, men prís-
irnir á vørum vóru eisini
hægri. Skipini vóru eisini í
vánaligum standi og bøtti
tað heldur ikki um hugin
at sigla, so sigast kann, at
fyrst í 50-ununum stóð
illa til í Føroyum.

Til Íslands
Fyrst í 50-unum fór ein
hópur av føroyingum og
harímillum nógvir fiski-
menn til Íslands at ar-
beiða. Møguleikarnir í
Íslandi vóru nógv betri
enn her heima. Nógvir
fóru til skips, meðan aðrir
arbeiddu í landi. Tað er
eingin ivi um, at hesin
møguleikin hjá føroying-
um at fara til Íslands at
arbeiða, bjargaði mangari
føroyskari familju í teim-
um árunum.

Í 1952 fór eisini Robert
til Íslands. Fyrst fór syst-
urin Elsebeth Maria yvir,
og seinni fóru fleiri av
beiggjunum aftaná.

Meðan beiggjarnir Valdi-
mar og Tómas komu heim
aftur til Føroya, var Rob-
ert verandi í Íslandi og
búði har alla sína tíð.
Hann gjørdist íslendskur
ríkisborgari í 1962. Fyrstu
tíðina arbeiddi Robert í
fiski, sum so nógvir aðrir
føroyingar, men í 1958
stovnsettu beiggjarnir
Valdimar og Tómas ein
verkstað í Keflavík, har
Robert eisini fekk arbeiði.

Í 1968 fekk Robert
starv á verkstaðnum hjá
amerikanska hervaldi-
num í Keflavík. Hetta var
eisini ein rættiliga stórur
verkstaður, sum rúmaði
200 bilum, og harvið var
eisini nógv at gera.

Valdimar hevur greitt
frá eini stuttligari søgu í
hesum sambandi. Í fyrst-
ani var Robert misnøgdur
við ta løn, hann fekk, sum
bert var ein byrjunarløn,
og hann segði hetta við
Valdimar. Valdimar hevði
gott samband við hervald-
ið, og teir avráddu, at ein
“eygleiðari” skuldi fylgja
við, í hvønn mun Robert
var verdur sína løn. Sjálv-
sagt mátti Robert einki
vita um hetta. Vandin við
hesum kundi vera tann, at
hann ikki ein gang varð
verdur ta lønina hann

fekk, og tí kundi missa
starvið. Men úrslitið varð,
at Robert fekk fulla løn
beinanvegin! So dugna-
skapurin hevur ikki for-
noktað seg.

Bæði Robert og Valdi-
mar búðu og arbeiddu í
amerikanskum umhvørvi.
Teir búðu millum ameriku-
menn, so teir lærdu at
tosa amerikanskt og tos-
aðu tað sum brent. Teir
báðir hava havt alt gott at
bera amerikumonnum og
Valdimar hevur framvegis
gott samband tann vegin.

Robert arbeiddi á hes-
um verkstaðnum til hann
gavst vegna aldur. Sein-
astu árini var hann sjúkur,
og seinastu tíð sína búði
hann á røktar- og ellis-
heimi í Grindavík ikki
langt frá Keflavík. Her
hevði hann tað gott og
varð hann væl passaður
av starvsfólkunum, sum
tóku sær framúr væl av
honum.

Familjan hjá Robert vil
fegin nýta høvið at senda
eina hjartaliga tøkk til øll,
sum vístu honum um-
sorgan. Eingin nevndur
og eingin gloymdur.

Vit á FF-blaðnum vilja
við virðing minnast hend-
an okkara landsmann.
Hann var ein av mongum,
sum hava verið góð um-
boð fyri Føroyar í út-
londum.

ó

Soleiðis sá ein avrokning út í 1939. Kg. prísurin á tí størsta toskinum var 30
oy/kg.

Hetta er kontoavritið fyri túrin.Aftaná at hava gjørt
seg sjálvan út og hevað kr. 25, er skuldin kr. 10,79!

Her í Keflavík kom Róbert at liva størsta partin av sínum lívi.

Færøerne og Norge i 1000 år
Á samkomu hjá Hålogaland Avisforening hevði Óli Jacobsen framløgu um viður-
skiftini millum Føroyar og Noreg gjøgnum tíðirnar.  Kanska hava okkara lesarar
eisini áhuga fyri hesum viðurskiftum. Óli segði m.a.

Vi er jo oprindeligt alle
nordmænd, som for mere
end tusind år siden flyg-
tede fra det tyranniske
styre i Norge. Så er der
spørgsmålet, hvorfor no-
gen endte på Færøyane i
stedet for at forsætte til
Island, som mange andre
gjorde. Ondskabsfulde
tunger har antydet, at det
var de søsyge og svage,
som ikke kunne fortsætte
rejsen, men blev sat på
land her, mens de andre
fortsatte til større eventyr
end de får, som fandtes på
Færøyane.

I hvert fald blev Fær-
øyane et selvstændigt
land, indtil det senere
blev underlagt Norge.
Historien siger, at der var
to høvdinge Tróndur í
Gøtu og Sigmundur Bres-
tisson, som havde hver
sin politik på dette områ-
de. Tróndur var en selv-
stændig og magtfuld per-
son, som gerne ville be-
holde sin magt og Fær-
øyanes selvstændighed.Vi
har faktisk været naboer.
Jeg kommer selv fra Gøtu
og har boet i samme tun
som Tróndur.

Sigmundur var blevet
kristnet i Norge og men-
te, at Færøerne igen skul-
le blive en del af Norge. I
dette forløb var det nød-
vendigt at få færingerne
kristnet, og man måtte
først få overbevist Trón-
dur. Kunne han blive
døbt, så var slaget i hvert
fald halvt vundet. Han var
lidt genstridig, men da
han fik valget mellem at
miste hovedet og at blive
døbt, viste han sig som
den realist, han trods alt
har vært. Han valgte livet.
Og i dag er der i den
færøske salmebog et vers,
som han skal have skre-
vet, medens der ikke fin-
des noget af Sigmund.
Helt op til vores tid har
Sigmund været betragtet

som en helt. Men nu er
man begyndt at pille lidt
ved glorien. Set med nuti-
dens øjne er han vel at
regne som en slags over-
løber, som gik en frem-
med magts ærinde. Efter
dette blev vi en del af det
norske rige og fulgte med
Norge til Danmark i 1380.

Det mest konkrete min-
de fra denne tid er Ólav-
søkan, som er vores natio-
nalhøjtid, og som bliver
holdt til minde om Kong
Olav den Hellige's for-
smædelige død i 930 ved
Stiklestad. Olavsøkan bli-
ver holdt i Tórshavn den
28. og 29. juli.

Ved Kielerfreden i 1814,
hvor Danmark måtte afstå
Norge, sørgede de danske
forhandlere for, dog nær-
mest med dokumentfor-
falskning, at Færøerne,
Island og Grønland ikke

skulle følge med, men
skulle fortsætte som en
del af det danske rige.

Norgeromantikken
For godt 100 år siden be-
gyndte en politisk natio-
nal vækkelse på Færøerne
med oprettelsen af en
selvstyrebevægelse, som
ville have et selvstyrende
Færøerne, dog indenfor
det danske rigsfælleskab.
Det var også nemt for
denne bevægelse at finde
mange eksempler på dansk
hårdhændethed overfor
færinger op igennem tid-
erne.

Dette førte blandt an-
det til en romantisk føl-
else overfor Norge, hvor
man mente, at om vi bare
fortsat havde været under
Norge, ville alt have været
anderledes og bedre.
Dette var selvfølgelig gan-

ske naivt, og i dag er der
næppe nogen som tror
på, at nordmænd ville
have været mildere kolo-
niherrer end danskerne.

Dette medførte dog, at
Norge blev et af de mest
kontroversielle emner i
den færøske politiske de-
bat i begyndelsen af det
forrige århundrede. Mod-
sætningen til Selvstyre-
partiet var Sambandspar-
tiet med dets organ “Dim-
malætting”, hvor Dan-
mark var det “allerhellig-
ste”. Bare det, at Norge
blev nævnt af selvstyre-
partiet eller dets folk,
kunne føre til de mest
rasende reaktioner, som
man slet ikke kan forstå i
dag.

Som et eksempel på
dette kan jeg nævne,at en
af de mest fremtrædende
selvstyrepolitikere var Ras-
mus Rasmussen. Han var
også den første sekretær i
vores forening - et hverv
han bestred i 35 år. Han
var en kapacitet ud over
det sædvanlige. Han skrev
den første færøske roman,
og han var selvlærd bota-
niker.Han var i stand til at
diskutere på lige fod med
de lærde. Han var også en
af lederne på den færøske
folkehøjskole.

På et folkemøde i 1912
havde han i en sætning
nævnt, at Færøerne burde
være “nærri Noreg”, nær-
mere Norge. Disse to ord
førte til en hidsig debat,
hvor Rasmussen 6 - seks -
gange måtte tage til gen-
mæle i sit parti's avis
imod de angreb, han blev
udsat for. I sit første gen-
mæle siger han, “at
Dimmalætting har givet
ham horn og hale, og spe-
cielt det sidste”, og dette
var grundlaget for debat-
ten.

Men Noregsromantikk-
en holdt sig utroligt læn-
ge. Hovedsædet for selv-
styrepolitikken var i Kir-
kjubø, som havde været
norsk bispesæde i den
katolske tid. Bonden i
Kirkjubø - Jóannes Paturs-
son - var samtidig selvsty-
rehøvding fra begyndel-
sen og til han døde i
1946. I Kirkjubø siges det
endda, at Kong Sverre
blev født her og gemt i en
hule som stadigvæk kan
ses.

Her kan også tilføjes
historien om, da den nor-
ske juraprofessor Gjelsvik
i 1923 fremførte det syns-
punkt, at færinger skulle
have mulighed for at væl-
ge, om de ville høre til
Norge eller Danmark. Her-
til svarede en sambands-
politiker, Oliver Effersøe,
at  færinger foretrak Dan-
mark. Hertil svarede Jóan-
nes Patursson, at der var
ikke noget ønske på Fær-
øerne om at komme und-
er Norge “under den sam-
me hårdhændede politik,
som Danmark for tiden
håndhæver over os”. Disse
ord skabte en uhørt skan-
dale, hvor nogen ville
have Patursson dømt for
højforræderi. Og debat-
ten i lagtinget om denne
sag varede hele fem dage.

Niels Ihlen, som var en
af de norske flygtninge,
som omtales senere, og
som bosatte sig på Fær-
øyene, skriver i sin bog
Amatørkonsul, at da søn-
nen til Jóannes, Páll, hav-
de sølvbryllup engang i
40-erne, holdt han først
en tale for Norge og der-
efter en for sølvbruden.
Det må være sjældent, at
Norge har været udsat for
så megen kærlighed.

Jeg kan nævne, at det
officielle Norge næppe
har været helt uberørt af
denne stemning, som må-
ske har givet dem nogle
imperialistiske tilbøjelig-
heder. I hvert fald er der
en interessant historie i
biografien om Henrik Kauf-
mann, som var dansk
ambassadør i USA under
krigen. Det var ham, som
imod den danske rege-
rings vilje “solgte” Grøn-
land til amerikanerne.
Han fortæller fra en recep-
tion i Washington under
krigen, at den daværende
kronprins Olav havde
foreslået, at der efter kri-
gen skulle oprettes et nyt
storrige med Norge, Is-
land og Færøerne. Der-
med kunne man også få
hævn over Danmark for
Norges pinlige tab af
Østgrønland nogle år i
forvejen. Mere skete der

dog ikke, men kronprins
Olav har næppe forestil-
let sig andet end,at Norge
skulle være ledende i
denne koalition!

Flygtningene
Ordsproget siger, “at det
er i nøden man lærer at
kende sine venner”, og
dette er perioden 1940-
45 et godt eksempel på,
når det drejer sig om for-
holdene mellem vore lan-
de. Dette er blevet be-
skrevet i den lige påbe-
gyndte artikelserien i vor-
es foreningsblad  - FF-bla-
det.

Da den norske armé
måtte kapitulere i 1940
var der mange nord-
mænd, som flygtede til
Færøerne. De rømte med
kun få timers varsel,og da
de var rejst, havde de,
som var rejst, og dem,
som var tilbage, ingen for-
bindelse med hinanden i
de fem år, sum krigen var-
ede.

Blandt historierne i for-
bindelse med flugten, er
der også en ganske rom-
antisk historie. Da Ervik-
brødrene bestemte sig for
at sejle med “Juvel” til
Færøyane, ville Kjell sejle
med, men han ville giftes
først. Så han gik hen til
forretningen, hvor hans
forlovede arbejdede og
sagde: “Nu rejser vi, men
vi skal giftes først”. Så
henvendte han sig til til
præsten, som sagde, at
han faktisk ikke havde lov
til at gifte dem med så
kort varsel. Men han ville
gøre en undtagelse, for
som han sagde: “krig og
kærlighed bryder alle
love”. Så de unge mennes-
ker blev gift, og gik straks
ombord på “Juvel”, og de
kom ikke i brudeseng
førend flere dage senere,
nemlig da de kom til
Klaksvig.

Det kan tilføjes, at hov-
edpersonen i den første
artikel i denne serie er
Esther Støylen. Hun var
niece til den kendte nor-
ske salmedigteren biskop
Berent Støylen, hvis sang
“Gud signi várt fólk hvar

Rasmus á Háskúlanum
varð ein av okkara

fremstu mentamonn-
um. Hann varð hund-

dálkaður av politiskum
mótstøðumonnum bert
fyri at nevna á einum
fólkafundi, at vit áttu

verið "nærri Noreg".

Jóannes Patursson
varð kravdur at verða

dømdur fyri “højfor-
ræderi”, tí hann ikki

avvísti, at Føroyar
kundu koma undir
Noreg í staðin fyri

Danmark.

tað siglir og rør” er meget
kendt på Færøyane, og
bliver altid sunget i kir-
kerne i forbindelse med
mindegudstjenesterne
den 1. november som er
mindedag for omkomne
søfolk.

Ævig vinaløg
Det, som er det mest ene-
stående i denne forbin-
delse, er beretningen om
de venskaber, som denne
tid skabte imellem færing-
er og nordmænd. Her
kommer vi specielt ind
på forholdene mellem
Ervik brødrene og deres
værter. Da Juvel kom her-
til i 1940 var der 25 folk
ombord. Af disse var de
14 fra Ervik slægten, og
deres efterkommere har
stadigvæk forbindelse til
deres værters efterkom-
mere. Nogen kommer
endda nu til sommer på
besøg her.

Ervikkerne var fiskere,
og de fiskede fortrinsvis
ved Grønland efter krig-
en. To gange om året sej-
lede de til og fra Grøn-
land, og passerte dermed
Færøerne fire gange. Men
hver eneste gang, de pas-
serte, kom de ind til
Klaksvik, hvor de besøgte
deres venner og havde
gaver med. Fra Norge
medbragte de f.eks. bær
som ikke fandtes på Fær-
øerne og fra Grønland
bragte de fiskevarer til
deres gamle værter.

Der er specielt en af
flygtningene, som jeg har
været meget betaget af.
Det er den daværende 75
årige Ole Solbjørg, som
kom til Tórshavn først i
mai 1940 med sit skib
“Utvær”. Han havde to
skibe tilbage i Norge, og
han kunne ikke holde ud
den tanken, at hans skibe
skulle komme tyskerne til
gode. Så han rejste tilbage
til Norge i en åben båd og
fik efter mange besværlig-
heder, endda også efter
en tur i fængsel, sine både
til Færøerne.Denne histo-
rie kommer vort blad
også til at bringe.

Der var også nordmænd
som var mere konkrete i
deres samarbejde. Niels
Ihlen har en historie om
en gutt, som på en måned
havde gjort tre kusiner
gravide og senere kom
der en til.

Men han siger også, at
der var også etableret

mere faste forbindelser
og dermed ægteskaber.
Og da Ihlen skrev sin bog
i 1956 kendte han kun til
et af disse ægteskaber
som ikke holdt.

Norsk kirkegård
Der var også tragedier.
Det førnævnte brude-
pars, Lisa og Kjell Ervik's
første barn døde to måne-
der efter fødselen. Konsu-
latet med Niels Ihlen sør-
gede for at få reserveret
20 gravpladser på kirke-
gården, hvoraf kun 9 blev
brugt. Nogle døde af syg-
dom og andre af krigs-
handlinger. Ihlen blev
selv begravet her, da han
døde i 1966. Jeg har lige
været på kirkegården for
at tage nogle billeder av
gravstenene til mine kom-
mende artikler.

Inspireret af
Quisling
Jeg vil lige nævne, at på
Færøerne har vi også
været lidt inspireret af
selveste Vidkun Quisling.
Nemlig med en renteskat-
teordning, hvor man i ste-
det for at betale alminde-
lig skat af renteindtægter,
betaler en fast lille andel
af renten, som begunsti-
ger opsparing. Det siges,
at denne idé stammer fra
Quisling's politik medens
han havde magten.

Lyttede efter 
“nordmanden”
Jeg vil også nævne, at vi
ikke fik den færøske radio
førend i 1957.Før dennne
tid var lyttede man efter
“nordmanden”, specielt
når det gjaldt vejrmeldin-
gen, men også efter nyhe-
der og andre program-
mer. Det norske bokmål
ligner mye på dansk, så
for færinger er der faktisk
ikke nogen forskel.

Fiskerisamarbejde
På fiskerisiden har der
været et ganske betydelig
samarbejde imellem fær-
inger og nordmænd. Nord-
mænd har fisket meget
ved Færøerne og deres
skibe er kommet i færøs-
ke havne.

Op igennem tiderne
har der også været mange
færinger, som har fisket
med norske båter, og har
været et efterspurgt mand-
skab. I den økonomiske
krise, som vi havde for 10
år siden, var der også
mange fiskere som flytte-
de til Norge. Der blev
berettet om en liten ø
udenfor Ålesund, hvor en
ganske stor del af indbyg-
gerne er færinger.

Der er også færinger
ombord på vore egne
skibe, som fisker ved Nor-
ge, specielt på fabriks-
trawlerne sokm fisker i
Barentshavet.

Efter krigen var en stor
del af vores fiskeflåde i
meget dårlig forfatning
med efterfølgende nød-
vendighed for, at få fisker-
flåden fornyet. I slutning-
en af 50-erne begyndte
man et nybygningspro-
gram af titals, måske end-
da op imod 100, fiskeski-

be. Disse blev fortrinsvis
bygget i Norge, og man
har bygget skibe i Norge
for milliarder af kroner.
Disse skibe er den dag i
dag grundlaget for det
færøske fiskeri.

Der kan også nævnes
enestående eksempler på
tillid mellem de færøske
redere og de norske skibs-
værfter. Et eksempel er
rederen John Dam, en af
vores store pionerer på
fiskeriområdet. Det var
ham, som “opfandt” hav-
fiske efter rejer ved Grøn-
land, og han byggede
flere trawlere på Lang-
sten's skibsværft. Da John
Dam døde for et par år
siden var direktøren for
skibsværftet med til be-
gravelsen, og han var en
af dem, som bar kisten ud
til gravstedet. Direktør
Sigbjørn Aksevoll siger i
en bog om John Dam, at
udviklingen af det skibs-
byggeri, som John Dam
stod for, lagde grundvol-
den for, at værftet fik flere
ordrer fra bl.a. Danmark,
Canada og Grønland. Så
på værftet omtales denne
periode som “Færøårene”.

Tillidsforholdet imellem
dem var so godt  at de
havde ingen skriftlige
aftaler. De stolede så me-
get på hinanden, at de
nøjedes med mundtlige
aftaler, og aftalerne blev
altid overholdt fra begge
sider.

Igennem de sidste 27 år
har Færøerne og Norge
haft gensidige fiskeriafta-
ler på fiskeri-området. Og
her er jeg desværre nødt
til at sige, at færinger ikke
altid mener, at de er ble-
vet behandlet som et
nært familiemedlem af
det officielle Norge. Men
det skal ikke skille os i
dag.

Af andet fiskerisamar-
bejde kan også nævnes

Nordafar i Færingehavn-
en på Grønland.

Selv har jeg været i
Norge adskillige gange og
har besøgt landet fra Syd
til Nord. Jeg har også
været på Svalbard, hvor
jeg var til stede ved 75 års
jubilæet for Svalbards ind-
lemmelse i Norge. Når
man ser bort fra FF-Bladet
var der ikke mange aviser,
som dækkede denne be-
givenhed.

Med undtagelse af de
fiskere, som flyttede til
Norge under den økono-
miske krise i begyndelsen
af 90-erne, har der til alle
tider været færinger, som
er flyttet til Norge. Det er
almindeligt anerkendt, at
det var færinger som
lærte nordmænd i Nord-

norge at fiske med trawl i
det forrige århundrede.
Mange færinger har fået
fiskeri-undervisning i
Norge. Flere af dem er
endnu i Norge, hvor de
har forsker-stillinger på
højt niveau. Og en færing
Njal Djurhuus, som job-
ber for Frelsesarmeen,
arbejder blandt hjemløse
i Oslo, hvor han er meget
vellidt. For dette arbejde
har han fået anerkendelse
fra selve den norske
konge.

Som formand for de
færøske fiskeres fagfor-
ening har jeg selv haft
megen forbindelse med
norsk fagbevægelse og
specielt Norges Fiskarlag,
incl. Råfisklag og Norsk
Sjømansforbund.

Jeg vil slutte her. Jeg
synes, at det var en god
idé at I kom hit. Jeg tror,at
Norge såvel som Færøy-
ane har brug for at blive
orienteret om hinandens
lande. Jeg går ud fra, at I
har fået noget, som I kan
bringe videre. Selv har jeg
troet, at jeg vidste meget
om Norge. Men det er
først nu, jeg ved, at der er
noget som hedder Håloga-
land og det samme gæl-
der vel de fleste færinger.
Det vil jeg gerne være
med til at råde bod på.

Tá Páll Patursson og
konan høvdu silvur-
brúdleyp, helt hann
fyrst eina røðu fyri
Noreg, áðrenn hann
helt røðu fyri
silvurbrúðrini.

Asbjørn Hildremyr kom som smádrongur úr Noregi
til Føroyar 3.mai 1940 við “Disko”. Hann hevur
skrivað hesa bókina um ferðina og tíðina í Før-
oyum. Bókin er tískil ein góð lýsing av hesum par-
tinum av søguni um Noreg/Føroyar undir kríg-
num.
Við í ferðini var eisini pápabeiggi Asbjørn, sum kal-
laðist Karl. Við honum vóru konan og trý børn.
Konan var sjúk og doyði stutt eftir, at hon var kom-
in til Føroyar. Karl giftist aftur við Ingrid Weihe av
Selatrað, og tey fingu 3 børn saman.
Vit koma seinni at venda aftur til hesa søguna.

Hesir báðir reiðarin John Dam og skipasmiðjustjór-
in Sigbjørn Akselvoll høvdu eitt einastandandi sam-
starv. Teirra avtalur vóru altíð munnligar, og altíð
vórðu tær hildnar av báðum.

At kenna
hirðan

TToorrlleeiiff  JJoohhaannnneesseenn

GGUUÐÐSS
OORRÐÐ

“Eg eri hin góði hirðin, og eg kenni
mínar, og mínir kenna meg”

Joh. 10,14

Flestu seyðir “líkjast” í eygunum á tí, sum lítið ella
einki hevur við seyð at gera. Seyðirnir látast ikki
um vón, tá ein ókend reyst rópar á teir.Tann góði
seyðamaðurin kennir hvønn einstakan seyð, sjálvt
í stórum fylgi. Seyðirnir kenna eisini sín seyða-
mann, serliga á reystini. Tað er eitt gott og satt
“samband” teirra millum.

Hirðamyndina nýtti Jesus fyri at lýsa viðurskiftini
millum seg, tann góða hirðan, og seyðin, børn síni.

Jesus segði:“Eg kenni mínar, og mínir kenna meg.
Hetta er hitt æviga lívið, at teir kenna teg, hin eina,
sanna Gud, og tann, sum tú sendi, Jesus Kristus.”

At kenna Jesus er djúpasti og týdningarmesti sann-
leikin í kristindóminum.

At kenna Jesus er at kenna hann sum sín frelsara,
hirða og Harra.

At kenna Jesus er djúpast sæð at hava lívssamband
við hann, verða bundin at honum, elska hann og
verða gripin av honum soleiðis, at hann verður
...”ómissandi hjá mær”.

Tann, ið ikki kennir Jesus, hevur ikki lívssamband
við hann - og glatast.

“Eg kenni tykkum ikki!”segði Jesus við tær óhygnu
moyggjarnar.

“Á ongum sinni havi eg kent tykkum; farið burtur
frá mær, tit, ið havast við órætt” segði Jesus við tey,
sum gjørt høvdu kraftargerðir og annað við navni
hansara.

Sannan kunnleika til Kristus fært tú við at biðja
Andan sýna tær hann í og gjøgnum Bíbliuna. Eydn-
ast tað, sært tú tann týdning, tann vannvirdi, píndi
og blóðugi Jesus, stungnan gjøgnum hendur og
føtur, hevur fyri teg. Hann varð gjørdur til synd og
sundurbrotin - tína vegna.Tær til friðar kom revs-
ingin niður á hann.

Í neyð og í sálarkvøl rópti hann á krossinum:“Tað
er fullgjørt!” - fyri teg.Tað, sum lív og deyði hansara
gevur, verður tær tá dýramætari enn allur heim-
urin.

Tá gert tú somu roynd sum Paulus, at alt títt egna,
at alt verður tap og skarn móti tí, sum er so nógv
mætari: kunnleikin um Krist Jesus, harra mín.

Tá ert tú ein av seyðum hansara - sum kennir
hann, elskar hann og fylgir honum.

Tá verður hann tín góði hirði.

O, Jesus, hirði, bróðir mín,
mítt ljós, mítt lív, mín leið!
Eg beri lov og prís til tín,
tú rekur burt meg ei.

Ms.84

Viðhvørt loysir tað seg
hjá tingmanni at seta fram
fyrispurning á tingi.

Á heysti 2002 setti Jákup
Mikkelsen, løgtingsmað-
ur, fram munnligan fyri-
spurning til táverandi
landsstýrismann í menta-
málum Annlis Bjarkham-
ar. Fyrispurningurin varð
soljóðandi:

Hevur landsstýrismað-
urin ætlanir um at taka
stig til at ein trol- og nóta-
útbúgving verður møgu-
lig í Føroyum

Viðmerkingarnar til fyri-
spurningin vóru, at sum
rákið er í dag vilja flest øll
fólk hava eina útbúgving.

Tað eru nógvir fyrimunir
við at fáa prógv uppá tað,
ein hevur lært, - bæði fyri
arbeiðstakaran og arbeiðs-
gevaran.

Í dag arbeiða menn á
trolvirkjum sum vanligir
arbeiðsmenn.Tá teir duga
at handfara trol og nótir,
fáa teir kanska eina lønar-
hækking, men teir kunnu
ikki fáa nakað prógv um,
at hetta er ein útbúgving.

Lættari verður at fáa
fólk at støðast á trol- og
nótavirkjum, tá tey hava
útlit fyri at fáa útbúgving
innan yrkið, í staðin fyri at
arbeiða sum vanligir arb-
eiðsmenn alt lívið.

Tað er eitt ynski frá
vinnuni,at møguleiki verð-
ur at fáa eina handverk-
araútbúgving innan trol-
og nótayrki. Útbúgvingin
kundi verið tilrættaløgd
sum aðrar yrkisútbúgv-
ingar, har trol- og nót var
eitt serfak. Lærutíðin kun-
di hóskandi verið umborð
á trolarum, nótabátum og
á trolvirkjum, soleiðis at
tey læra at handfara fiski-
reiðskap, trol og nótir,
meskar, bøta og skera trol
til, gera nótir og trol v.m.

Í Grønlandi er møgu-
leiki at útbúgva seg sum
trol- og nótamann (vod-
binder).Grønlendska trol-
og nótaútbúgvingin inni-
heldur m.a. undirvísing
um, hvussu fiskireiðskap-
ur háttar sær í sjónum,
útgerð til fiskireiðskap,
tilfarslæru, trol- og nóta-
binding, tulking av reið-
skapstekningum, faklig
rokning, virkisbúskap og
lóggávu innan lívfrøði og
fiskivinnu.

Tað er ikki vist, at vit
skulu gera júst sum onnur
gera, men vit kunnu altíð
læra av øðrum.

Tað er mín vón, at
landsstýrismaðurin tekur
stig til at skapa karmar
fyri eini trol- og nótaút-
búgving, soleiðis at hetta
handverk fær somu út-
búgvingarmøguleikar og
verður á sama støði sum
aðrar handverkaraútbúgv-
ingar.

Svarið frá Annlis Bjark-
hamar, landsstýrismanni
var, at hon helt hetta vera
eitt gott hugskot og vildi
fara víðari við málinum.

Og tað gjørdi hon eis-

ini. Ein nevnd varð sett
við serkønum innan øki
og er nevndin júst við at
vera komin undir land við
einum tilmæli á hesum
økinum. Sum skilst, verð-
ur tilmælið í stóran mun í
samsvar við grundgeving-
arnar í umrødda fyris-
purningi.

Í nevndini sita umboð
fyri Reiðarafelagið, Fiski-
mannafelagið, trolvirki og
Mentamálaráðið. Fiski-
mannafelagið hevur verið
umboðað av monnum,
sum hava fyrstuhonds
kunnleika til hetta øki.
Teir hava skiftivís verið
Jógvan Olsen og Niclas
Petersen. Fundarvirksem-
ið byrjaði 25. juni 2003,
og júst í hesum døgum
verður seinasta hond løgd
á álitið, sum skal leggjast
fyri Yrkisútbúgvingarráð-
ið, sum so skal taka støðu
til, hvussu farast skal
fram.

Vit fara ikki her at um-
røða uppskotið, men fara
at venda aftur til tað í
komandi blað. Men vit
hava skilt, at nevndin
hevur arbeitt við einum
uppskoti um eina yrkisút-
búgving innan fiskireið-
skap, har serligur dentur
verður lagdur á trol- og
nót.

Verður undirtøka fyri
hesum tilmæli, kann ein
útbúgving byrja aftan á
summarfrítíðina komandi
ár.

Sum sagt verður uttan
iva meiri at frætta hesum
viðvíkjandi í komandi
blað.

Trol- og nótaútbúgving
komin væl áleiðis

Hetta er nevndin, sum hevur fyrireikað útbúgving innan fiskireiðskap. Frá vinstru: Jógvan Norðbúð, fyri
Reiðarafelagið, Hjalmar Petersen, stjóri á trolvirkinum Vónin, Hans Andreas Dam Joensen, Mentamála-
ráðið, Petur Oluf Hansen, Mentamálaráðið og skrivari hjá nevndini. Jógvan Olsen, sum fyrst umboðaði
FF, er fluttur til Canada og Niclas Petersen, sum tók við eftir hann, er til skips.

Vitja  heimasíðuna
www.fiskimannafelag.fo

i Ølen utfører:

's skips- og offshoreverft i Ølen

WEST CONTRACTORS AS

Din samarbeidspartner fra idé til levering

DOKKING
Kapasitet: Fartøylengde 140 m - Fartøybredde 26,5 m - Fartøydybde 6,5 m.
Løftekapasitet: 7600 tonn - Brønn for Azimuth propeller: 7 x 4 x 2,7 m.

Dansk-amerikanarin
var heimafturkomin
og reypaði óført av,
hvussu stórt alt var
“over there”:
- Sært tú, Sørin, tá eg
fari í bilin hjá mær um
morgunin og koyri
heilt út í mark á ogn
míni, so eri eg ikki
heima aftur fyrr enn
um kvøldið.
- Jú, jú, segði Sørin,
hatta kenni eg eisini
væl til, tí sovorðnan bil
havi eg einaferð átt!

*****

Listamaðurin spurdi
gallaríánaran, um nak-
ar hevði verið og spurt
um listaverkini hjá
honum.
“Eg havi bæði góð og
ring tíðindi” svaraði
ánarin.“Góðu tíðindini
eru, at ein var og spur-
di, um listaverkini fóru
at økjast í virði, tá tú
vart deyður, og tá eg
segði, at tað var helst
møguligt, keypti hann
øll 15.”
“Tað var óført”, segði
listamaðurin, “men
hvørji eru tey ringu
tíðindini?”
“Jú, sært tú, hasin, sum
spurdi, var læknin hjá
tær!”

*****

Í einum faldara frá
ferðavinnuni stóð at
lesa:
- Rúmini í eldra enda-
num í hotellinum hava
tíverri ikki toilett, men
tey hava øll balkong,
sum vendir út móti
havinum!!!

*****

Kann eg lána bilin í
kvøld, pápi?
- Ikki talan um, Óli.
- Jamen,eg eri 18 ár.Eg
eri nóg gamal.
- Tað kann væl vera,
men tað er bilurin
ikki...

Vit hava havt so nógvar frásagnir
frá Kára við Stein úr Holsteinsborg,
at vit hesa ferð fara at hava eina
loftmynd av býnum. Hetta kann
eisini hava áhuga hjá teimum fiski-
monnum, sum hava vitjað higar.

Fiskimannafelagið á fundi við
danska fiskimálaráðharran

Sum kunnugt hava vit júst
í hesum døgum havt vitj-
an av danska matvøruráð-
harranum Mariann Fischer
Boel saman við limum í
matvørunevndini hjá dan-
ska fólkatinginum. Mat-

vøra umfatar eisini fisk,
og tað er í samband við
fiskivinnuøkið, at henda
vitjanin er komin í lag.

Fremsta endamálið var
at kunna seg um okkara
fiskidagaskipan, men eisini

at kunna seg um fiski-
vinnuøkið yvirhøvur.

Vitjað hevur verið hjá
nógvum, sum kunnu geva
eina kunning um fiski-
vinnu. Og fundur hevur
eisini verið saman við
Føroya Fiskimannafelag.
Óli Jacobsen, formaður,
greiddi frá fiskivinnu- og
fiskimannaviðurskiftum
og harvið eisini um fiski-
dagaskipanina. FF hevði
gjørt serligt tilfar til hetta
høvið. Nevndarlimirnir
fingu seinastu ársfrágreið-
ing felagsins saman við
einum samandrátti á donsk-

um, sum meira ítøkiliga
lýsir umstøðurnar hjá
okkara fiskimonnum.

Limirnir tóktust at vera
sera áhugaðir og spurdu
nógv. Annars hava teir
møguleika at lesa uppá og
at koma aftur umaftur um
teir framvegis hava spurn-
ingar.

Annars verður í næsta
blaði samrøða við Ole
Vagn Christensen, umboð
fyri javnaðarflokkin, sum
er limur í matvørunevnd-
ini.

Óli Jacobsen og Mari-
ann hava verið saman fyrr
á einum sera høgum støði.
Hetta var tá tey bæði í
1996 luttóku á aðalfundi-
num hjá ST í New York.
Longu tá var greitt, at
Mariann stóð í fremstu røð

í flokki hennara Venstre.
Mariann, sum er fødd í

1943, er annars ættað av
Fyn, har hon er dóttir ein
ostafabrikant, so tað kann
ikki sigast, at hon er fødd
við ár í hond!  Hon hevur
lisið í Belgien, og hon
byrjaði í politikki í 1982,
tá hon gjørdist kommunu-
stýrislimur í Munkebo.
Hon varð vald á fólkating
í 1990,har hon skjótt fekk
álitisstørv.

Vanliga metingin er, at
hon klárar seg væl sum
ráðharri.Eisini er hon frynt-
lig og fyrikomandi. Men
støðan í donsku fiski-
vinnuni man seta henni
grá hár í høvdið.

Nú verður spennandi,
hvat ið fer at koma burtur
úr!

Ráðharrin lurtar saman við sínum skrivara.Óli Jacobsen greiðir frá. Ein kann kendasti limur í ferðalagnum man vera Ritt
Bjerregaard, sum eisini hevur verið ráðharrri hjá donsku fiskivinnuni. Hon
lurtar við andakt!

Umboðið fyri Dansk
Folkeparti saman við
ríkisumboðsmanninum.


